
Uvodna riječ  

 

Godinu za nama obilježile su dvije stvari – socijalni nemiri u Federaciji i strahovite poplave.  Oba ova 

događaja uveliko su uticala, odnosno opredijelila rad organizacije u 2014. godini.  

Želeći da pokažemo solidarnost i razumjevanje za proteste koje su organizovali građani i građanke 

Tuzle, organizovali smo, u februaru 2014. godine, protesnu šetnju u Banjaluci, nakon koje smo stavljeni 

na tzv. crnu listu organizacija, medija i pojedinaca, koji, navodno, pokušavaju „urušiti ustavni poredak 

Republike Srpske“. Zbog ovako ozbiljne, ali neutemeljene i proizvoljne optužbe koja je uticala i na 

imidž i reputaciju organizacije, podnijeli smo tužbu za klevetu Osnovnom sudu u Banjaluci.  

U maju, opet želeći da pokažemo solidarnost i razumjevanje, munjevito smo se organizovali i uključili u 

pružanje različitih vrsta pomoći poplavljenom stanovništvu, koja je uključivala čišćenje, pretovaranje, 

prikupljanje, distribuciju pomoći (hrane, odjeće, dušeka za dječije krevetiće, itd) i informisanje. Dio 

planiranih projektnih aktivnosti modifikovali smo ad hoc i prilagodili trenutnoj situaciji. Tako je izložba 

„Mir sa ženskim licem“ imala i humanitrani karakter na kojoj smo skupljali pakete za žene u sklopu 

akcije „Žena ženi“, a jedan od doručaka sa novinarima i završnu konferenciju u okviru projekta „X-

Press II“, posvetili smo načinima na koje institucije vlasti prikupljaju i dijele pomoć i načinima na koje 

su mediji izvještavali o poplavama.  

Za nas je 2014. bila značajna i zbog jednog važnog jubileja. Naime, Helsinški parlament građana 

proslavio je svoj 18-ti rođendan. A za 18 godina uradili smo mnogo toga. Uslovi u kojima danas radimo 

nisu sjajni, ali zato i jesmo tu. Da stvaramo okruženje i klimu u kojoj ćemo se svi osjećati dobro, 

produktivno i živjeti dostojanstvene i ispunjene živote, u kojoj će se ljudi vrednovati po trudu i radu, a 

ne po nacionalnoj, polnoj ili političkoj pripadnosti. 

I na kraju, veliko HVALA svim ženama i muškarcima, djevojkama i mladićima koji su radili i dijelili sa 

nama svoje vrijeme, energiju i znanje.  

I kao neko ko potpisuje ove uvodne retke, koristim priliku da se zahvalim i sjajnim ljudima sa kojima 

radim bez kojih ni Helsinški parlament građana ne bi bio to što jeste – Jeleni, Aleksandru, Svjetlani, 

Željki, Vesni, Ivani, Mladenu, još jednoj Jeleni, Edinu, Clari, Nikolinama, Mirjani, Ruži, Melihi, Tajani 

i Slađani.  

 

 

 

 

Dragana Dardić 

 

 

 

 



O NAMA 

Helsinški parlament građana (HPG) Banja Luka je registrovan 16. avgusta 1996. godine kao lokalna 

nevladina organizacija u Republici Srpskoj/Bosni i Hercegovini. Od tog vremena HPG Banja Luka je 

aktivno uključen u promociju, jačanje i povezivanje civilnih inicijativa na lokalnom i regionalnom nivou 

i radi na pomirenju i osnaživanju marginalizovanih društvenih grupa za političko djelovanje.  

Naša misija: HPG je organizacija koja podržava i stimuliše autonomnost i slobodu svih građana, 

uključivanjem marginalizovanih društvenih grupa, naročito žena i mladih, u demokratske procese. 

Naša vizija: Društvo jednakih mogućnosti za sve. 

 

Prioriteti djelovanja Helsinškog parlamenta građana Banja Luka:  

 Osnaživanje marginalizovanih grupa, posebno žena, mladih i manjinskih grupa, za političko 

djelovanje i unapređenje svog položaja u društvu, 

 Uticaj na institucije vlasti u Bosni i Hercegovini radi unapređenja zakona i javnih politika prema 

ovim grupama, 

 Povećanje zastupljenosti i bolja prezentacija žena, mladih i manjina u medijima, 

 Jačanje svijesti građana i građanki u Bosni i Hercegovini o diskriminaciji marginalizovanih grupa i 

mehanizmima zaštite njihovih prava,  

 Jačanje saradnje sa drugim organizacijama i institucijama u Bosni i Hercegovini, ali i na 

međunarodnom nivou, 

 Približavanje obrazovnih programa, literature, znanja i vještina u vezi sa izgradnjom mira, razvojem 

civilnog društva i ljudskim pravima građanima i građankama BiH, 

 Kontinuirano usavršavanje osoblja Helsinškog parlamenta građana Banja Luka i rad na održivosti 

organizacije. 

HPG Banja Luka je u 2011. godini provodio svoje aktivnosti u dva programska područja: 

o Jačanje civilnog društva i transformacija javne vlasti u servis građana 

o Zalaganje za rodnu jednakost  

o Stvaranje uslova za intenzivnije uključivanje mladih u javni život  

Edukativni programi – HPG Banja Luka okuplja trenerice i trenere koji/e za potrebe naše i drugih 

organizacija vode obuku iz oblasti: jačanja kapaciteta nevladinih organizacija (strateško planiranje, 

fundraising, kampanja, odnosi sa javnošću...), nenasilne komunikacije, rješavanja sukoba, ljudskih prava 

i ravnopravnosti polova. Na ovaj način HPG Banja Luka promoviše svoje ciljeve i politiku i drugim 

društvenim grupama koje nisu direktno obuhvaćene projektima, a doprinosi i finansijskoj održivosti 

organizacije. 

 

 

 

 



POSTIGNUĆA 

ili 

NAJZNAČAJNIJI REZULTATI RADA HELSINŠKOG PARLAMENTA GRAĐANA 

1996 - 2014. 
 

Od svog osnivanja, 1996. godine, do danas, Helsinški parlament građana je implementirao više od 60 

projekata na lokalnom i regionalnom nivou, usmjerenih na osnaživanje različitih marginalizovanih grupa 

za aktivniji angažman u javnom i političkom životu. Kao najznačajnija postignuća našeg rada 

izdvajamo:  

 

1. Organizacija prvog poslijeratnog susreta mladih u BiH i osnivanje Omladinske mreže BiH koja 

djeluje i danas i broji oko 1000 članova, omladinskih organizacija i pojedinaca;  

2. Osnivanje Akademije za mlade političke lidere/ice (Akademiju danas vodi nevladina organizacija 

Perpetuum mobile iz Banjaluke);  

3. Podrška registraciji Saveza nacionalnih manjina Repbulike Srpske i uspješno zagovaranje donošenja 

Zakona o pravima pripadnika nacionalnih manjina u RS;  

4. Iniciranje uvođenja posebne emisije o nacionalnim manjina na javnom servisu RTRS (emisija Bono 

Homo se više ne emituje na televiziji RS, dok se emisija Korijeni, posvećena nacionalnim manjina, i 

danas emituje jednom mjesečno na radiju RS);  

5. Pokretanje pitanja i diskusije o diskriminirajućoj odredbi “Ostali” u Ustavu BiH;   

6. Zagovaranje i podrška osnivanju Savjeta nacionalnih manjina, kao posebnog savjetodavnog tijela 

Narodne skupštine RS;  

7. Iniciranje i potpisivanje Memoranduma o saradnji između Banjaluke i Pule (Memorandum je potpisan 

28. marta 2011. godine s ciljem promocije multikulturalizma, interkulturalnog dijaloga i poboljšanja 

prekogranične saradnje između pripadnika nacionalnih manjina);  

8. Omladinska kampanja “Vratite nam prostore” u kojoj smo aktivno učestvovali, rezultirala 

dodjeljivanjem prostora omladinskim organizacijama u 11 opština u BiH (2000);  

9. U saradnji sa Gradskom upravom Banja Luka, Helsinški parlament građana je 2003. godine pokrenuo 

Bilten grada Banja Luka koji se i danas štampa jednom mjesečno. 

10. Učešće u zagovaračkim akcijama u vezi sa usvajanjem Zakona o ravnopravnosti polova 2003;   

11. Analiza primjene Zakona o ravnopravnosti polova sa aspekta sudske prakse, i na osnovu analize       

2009., iniciranje donošenja izmjena i dopuna Zakona o ravnopravnosti polova BiH (naš najznačajniji 

amandman koji je usvojen i ugrađen u izmjene i dopune Zakona odnosi se na obavezu državnih tijela 

na svim nivoima organizacije vlasti i tijela lokalne samouprave da osiguraju zastupljenost od 40% 

jednog od polova u upravljanju, procesima odlučivanja i predstavljanju);  

12. Učešće u pripremi Gender akcionog plana BiH;  

13. Koordinacija i izrada Alternativnog izvještaja o implemntaciji CEDAW i stanju ženskih ljudskih   

prava u BiH 2010. godine (izvještaj je predstavljen Komitetu CEDAW u Ženevi u julu 2013);  

14. Iniciranje i izrada (u saradnji sa ženskim nevladinim organizacijama u BiH) Platforme  ženskih 

prioriteta za ustavne promjene sa amandmanima na Ustav BiH iz rodne perspektive (2013).  

Amadmani su upućeni kolegiju Zastupničkog doma Parlamentarne skupštine BiH na razmatranje;  

15. Dostavljanje amandmana na Porodični zakon RS s ciljem definisanja kategorije samohrani roditelj u 

zakonskom tekstu u skladu sa realnim stanjem na terenu i potrebama samhoranih roditelja, te 

iniciranje da se u RS uspostavi Alimentacioni fond (izmjene i dopune Porodičnog zakona još nisu 

ušle u skupštinsku proceduru);  



16. Potpisivanje Memoranduma o saradnji sa Zavodom za zapošljavanje RS s ciljem poboljšanja 

položaja samohranih majki na tržištu rada (potpisan u junu 2012);  

17. Učešće u “Globalnom monitoringu medija 2005 (GMMP)”, u kojem je, pored BiH, učestvovalo 75 

zemalja iz cijelog svijeta;  

18. Kao članica  Koalicije nevladinih organizacija BiH “Raditi i uspjeti zajedno” učestovali smo u izradi 

“Sporazuma o saradnji između Vijeća ministara Bosne i Hercegovine i nevladinog sektora u BiH”, 

“Strategije razvoja nevladinog sektora u BiH”, “Kodeksa za nevladin sektor u BiH” i “Standarda 

kvaliteta usluga između Vijeća ministara BiH i nevladinog sektora u BiH”; 

19. Ustanovljavanje novinarske nagrade “Srđan Aleksić” za profesionalno i angažovano izvještavanje o 

marginalizovanim grupama u BiH (od 2011. organizovali smo tri ceremonije dodjele novinarskih 

nagrada, a od septembra 2013. godine nagrada je postala “vlasništvo” Mreže za izgradnju mira BiH);  

20. Ustanovljavanje Ženske političke akademije za  mlade žene iz političkih partija i organizacija  

civilnog društva (početkom 2014. upisana je II generacija polaznica);  

21. Iniciranje i osnivanje Ženske alternativne vlade BIH kao neformalnog tijela na političkoj sceni BiH 

(Vlada je zvanično promovisana u jesen 2012.);  

22. Nominacija Slađane Ujić, članice Ženske alternativne vlade BiH i predsjednice udruženja SNOP iz 

Rogatice za “Nagradu za žensku kreativnost u ruralnom životu” (Slađana Ujić je prva žena iz BIH 

koja je dobila ovu značajnu nagradu i priznanje);   

23. Umrežavanje i jačanje kapaciteta najmanje 100 organizacija civilnog društva u BiH, kroz edukacije i 

podjelu malih grantova;   

24. Izbor da obavljamo funkciju sekretarijata Mreže za izgradnju mira i koordinirajuće organizacije 

inicijative Građanke za ustavne promjene;   

25. Kao svoja postignuća naveli bismo i brojna istraživanja i analize na kojima smo radili, što je 

rezultiralo objavljivanjem 35 publikacija koje su dostupne na našem web sajtu. Prema dostupnim 

serverskim podacima najveći broj posjeta web sajtu organizacije odnosi se upravo na rubriku 

Publikacije i preuzimanje (download) dostupnih publikacija; 

26. Posjedovanje biblioteke sa preko 2000 naslova u oblasti ženskih ljudskih prava, nasilja/nenasilja, 

prava, filozofije, političkih nauka, LGBT, ljudskih prava, koji se mogu iznajmiti i služe kao resursi 

za analize i pisanje naučno istraživačkih radova u društvenim oblastima; 

 27. Kroz neformalnu koaliciju nevladinih organizacija podržali pripremu i pisanje Izvještaja  

  u sjeni o napretku BiH za 2013. i 2014. godinu. 

 

 

 



 
 

 

Gradovi/opštine u kojima je Helsinški parlament građana Banja Luka sprovodio aktivnosti tokom 

2014. godine su: Sanski Most, Prijedor, Kotor Varoš, Sarajevo, Kladanj, Banja Luka, Bihać, Pale, 

Brčko, Tuzla, Goražde, Bijeljina, Sokolac, Trebinje, Zvornik, Velika Kladuša, Gacko, Bileća, Ljubuški, 

Rudo, Zenica, Doboj Jug, Zavidovići, Lukavac, Teslić, Konjic, Mostar, Doboj, Derventa, Busovača, 

Livno, Brod, Ribnik, Rogatica, Novi Grad, Gradiška, Kozarska Dubica, Laktaši, Mrkonjić Grad, 

Prnjavor, Žepče, Srbac, Šamac i Odžak. 

 

 

 

 

 
 
 
 

 

Programsko područje:  



Jačanje civilnog društva i transformacija javne vlasti u servis građana 

Ciljevi ovog programskog područja su izgradnja i jačanje demokratije kroz podizanje svijesti građana o 

demokratskim principima i procesima, ohrabrivanje građana da pokreću različite inicijative i učestvuju 

u donošenju odluka na svim nivoima vlasti. Kroz različite aktivnosti u okviru ovog programskog 

područja nastojimo uspostaviti što bolju saradnju između građana i institucija vlasti.  

U okviru programskog područja u 2014. godini okončali smo realizaciju projekata  “Recepti za mir” i 

“X-press II: socijalna inkluzija kroz medije”, te nastavili realizovati aktivnosti u okviru projekata  “IN- 

Implementacija UN konvencije o pravima osoba sa invaliditetom” i “PRO Budućnost”.   

 

PROJEKT IN  
 

Početkom jula 2013. godine Helsinški parlament građana Banja Luka, u partnerstvu sa Organizacijom 

amputiraca “UDAS”, Savezom udruženja za pomoć mentalno nedovoljno razvijenim licima RS, 

Savezom paraplegičara i oboljelih od dječije paralize FBiH i Udruženjem slijepih Kantona Sarajevo, 

počeo je sa realizacijom dvogodišnjeg  projekta pod nazivom “IN – Implementacija UN Konvencije o 

pravima osoba sa invaliditetom u BiH“.   

Cilj projekta je da doprinese ravnopravnoj integraciji osoba sa invaliditetom (OSI) u društvene procese i 

obezbijedi jedinstveno uživanje prava i sloboda OSI na cijeloj teritoriji BiH. Svrha projekta je 

poboljšanje uslova života osoba sa invaliditetom, kroz usklađivanje domaćeg zakonodavstva sa UN 

Konvencijom, jačanje kapaciteta organizacija osoba sa invaliditetom, njihovo umrežavanje i afirmaciju 

koncepta ljudskih prava kao glavnog pristupa u rješavanju problema osoba sa invaliditetom. 

 

AKTIVNOSTI 
 

U 2014. godini u sklopu projekta održane su sljedeće aktivnosti: 

 Organizovano je devet treninga jačanja kapaciteta za organizacije osoba sa invaliditetom na temu 

„Pisanje prijedloga projekata i izrada lokalnih akcionih planova u oblasti invalidnosti“. Trenizi 

su održani u Bihaću, Tesliću, Zenici, Sarajevu, Bijeljini, Mostaru, Trebinju i Lukavcu.   

 Nakon organizacije treninga u septembru mjesecu objavljen je poziv za dodjelu grantova u visini 

do 5000,00 EUR namijenjen organizacijama osoba sa invaliditetom. Na poziv se prijavilo 88 

organizacija iz BiH. 

 Na osnovu petomjesečnog rada radnih grupa završen je nacrt Analize usklađenosti BiH 

zakonodavstva sa UN Konvencijom o pravima osoba sa invaliditetom.  

  Prijedlozi i preporuke iz Analize prezentovani su kroz sedam krugova javnih konsultacija 

održanih u Banjaluci, Sarajevu i Distriktu Brčko na kojima su učestvovali predstavnici 

organizacija osoba sa invaliditetom, vlasti na svim nivoima, kao i predstavnici drugih relevantnih 

institucija kao što su: Centri za socijalni rad, Centri za mentalno zdravlje, Fondovi zdravstva, 

Fondovi za profesionalnu rehabilitaciju i zapošljavanje osoba sa invaliditetom, Republički 

pedagoški zavod, Privredne komore i drugi. Komentari i sugestije prikupljeni za svaku posebnu 

oblast Analize će biti uvršteni u finalnu verziju dokumenta koji će biti završen početkom 2015. 

godine.  



 Početkom 2014. godine počeo je rad na kreiranju Strategije efikasnog modela saradnje između 

organizacija osoba sa invaliditetom koja će ponuditi nove modalitete saradnje i unaprijediti 

pokret osoba sa invaliditetom u borbi za izjednačavanje mogućnosti. Strategija je završena u 

decembru 2014. godine, a proces izrade podrazumijevao je dva sastanka radne grupe i tri 

radionice sa predstavnicima krovnih organizacija osoba sa invaliditetom na teme SWOT analize i 

kreiranja ciljeva, prioriteta i mjera.  

 U toku godine organizovana su tri sastanka Vijeća za osobe sa invaliditetom i to u Zenici, 

Banjaluci i Sarajevu.  

U dijelu akcija vidljivosti s ciljem podizanja svijesti o osobama sa invaliditetom u okviru Projekta 

IN organizovane su sljedeće aktivnosti: 

 Krajem godine počeli smo sa realizacijom programa plivanja za osobe sa invaliditetom koji 

uključuje rekreativno plivanje i školu plivanja za one koji ne znaju plivati. Program je počeo 

krajem oktobra 2014. godine i trajaće do kraja juna 2015. godine, a obuhvatiće preko 80 djece i 

odraslih osoba sa invaliditetom.  

 Radi povećanja vidljivosti osoba sa invaliditetom i izazova sa kojima se svakodnevno susreću 

organizovali smo praksu za studente novinarstva u organizacijama osoba sa invaliditetom. Kroz 

dva mjeseca studenti će imati priliku da posjete 10 organizacija, sa kojima će uraditi priče koje 

će biti objavljene na web stranici projekta i još nekim lokalnim portalima.  

 Urađeno je pet video klipova o osobama sa invaliditetom, od kojih četiri na jedan pozitivno 

provokativan način prikazuju osobe sa invaliditetom, njihove izazove, probleme i mogućnosti, 

dok pet video klipova predstavlja Vijeće za osobe sa invaliditetom, odnosno ono čemu Vijeće u 

svom radu teži – izjednačavanju mogućnosti za osobe sa invaliditetom u BiH. Video klipovi će 

do kraja projekta biti emitovani na 

komercijalnim i javnim TV servisima u 

udarnim terminima.   

 S ciljem ukazivanja na zloupotrebe parking  

prostora za osobe sa invaliditetom 

organizovana je ulična akcija pod nazivom 

„Vraćam se za 15 minuta“ što je obično 

izgovor ljudi koji se parkiraju na mjesto za 

osobe sa invaliditetom. U okviru ove akcije 

smo obrnuli proces i „parkirali“ kolica na 

drugim parking mjestima uz poruku 

„Vraćam se za 15 minuta“.  

  

 U okviru 3. decembra, Međunarodnog dana osoba sa invaliditetom organizovali smo akciju 

„Siluete“. Za ovu namjenu izradili smo posebno dizajnirane crne siluete osoba sa invaliditetom 

koje su bile postavljene duž glavne pješačke zone u centru Banjaluke, a koje su simbolizovale 

nevidljivost osoba sa invaliditetom u bh. društvu. Željeli smo poslati poruku da se osobe sa 

invaliditetom i dalje suočavaju sa diskriminacijom i predrasudama na svakodnevnom nivou i da 

je krajnje vrijeme da se problemi počnu rješavati i u praksi, a ne samo na papiru.  

 



 

 

  

 

 

 

 

 

 

 Organizovane su dvije emisije na javnim TV servisima. Prva je organizovana u okviru emisije 

„U Fokusu“ gdje smo razgovarali na temu obrazovanja i zapošljavanja osoba sa invaliditetom, 

dok je druga emisija održana na BHTV 1 na temu socijalne zaštite.  

 U oktobru 2014. godine na Svjetski dan bijelog štapa u saradnji sa Specijalnom bibliotekom za 

slijepa i slabovidna lica RS pokrenuli smo inicijativu sa glumcima iz pozorišta u Banjaluci za 

čitanje i snimanje knjiga. Inicijativi se odazvao veliki broj glumaca i aktivnosti su u toku. 

 

REZULTATI 

 

 Ukupno 205 članova/ica iz 157 organizacija osoba sa invaliditetom usvojilo je osnovna znanja o 

pisanju projekata na 10 treninga organizovanih u cijeloj BiH. Na osnovu ovih treninga formirana 

je baza podataka organizacija osoba sa invaliditetom u BiH. 

 22 projekta OSI odobrena su za finansiranje u okviru projekta IN. Projekti su počeli sa 

realizacijom 1. novembra 2014. godine, a trajaće do 30. aprila 2015. godine. Kako bi pružili što 

veću podršku organizacijama u sprovođenju projekata angažovano je 10 mentora koji će biti na 

raspolaganju organizacijama, pomagati im u implementaciji aktivnosti, pisanju izvještaja, ali i 

vršiti monitoring.  

 Od 88 organizacija koje su se prijavile na Poziv za dodjelu grantova 43 su učestvovale na 

treninzima jačanja kapaciteta, a od tog broja 18 organizacija je dobilo grant što se može smatrati 

kao direktan uticaj održanih treninga na temu „Pisanje prijedloga projekata i izrada lokalnih 

akcionih planova u oblasti invalidnosti“. 

 Završen nacrt Analize usklađenosti BiH zakonodavstva sa UN Konvencijom o pravima osoba sa 

invaliditetom.  

 Kreirana Strategija efikasnog modela saradnje između organizacija osoba sa invaliditetom.  

 Urađeno pet video klipova o osobama sa invaliditetom koji će biti emitovani na komercijalnim i 

javnim TV servisima u BiH s ciljem ukazivanja na svakodnevne probleme i izazove sa kojima se 

ova populacija susreće, ali i prikazivanja njihovih mogućnosti za jednaku i ravnopravnu 

participaciju u društvu.  



 Od novembra 2014. godine pa do kraja juna 2015. godine preko 50 djece i odraslih sa različitim 

tipom invaliidteta će imati priliku da stekne osnovne plivačke vještine, dok će njih 30 koji znaju 

plivati imati priliku da uživaju na bazenu uz rekreativno plivanje.   

 

PLANOVI ZA 2015. GODINU 

 

U 2015. godini planirane su sljedeće aktivnosti:  

 Organizacija dva okrugla stola u Banjaluci i Sarajevu na kojima ćemo promovisati dvije 

publikacije - Strategiju efikasnog modela saradnje između organizacija osoba sa invaliditetom u 

BiH i Analizu usklađenosti BiH zakonodavstva sa UN Konvencijom o pravima osoba sa 

invaliditetom. 

 Nastavak praćenja implementacije aktivnosti organizacija kojima su dodjeljeni grantovi 

 Promocija video klipova o osobama sa invaliditetom i emitovanje još dvije posebne emisije na 

javnim i komercijalnim TV servisima  

 Održavanje još minimalno tri sjednice Vijeća za osobe sa invaliditetom BiH 

 Organizovanje medijskih događaja i akcija vidljivosti s ciljem ukazivanja na različite probleme i 

izazove osoba sa invaliditetom, ali i primjere dobre prakse 

 Nastavak škole plivanja i rekreacije i rehabilitacije na bazenima u Banjaluci i Sarajevu  

 

 

 

 

 

 

 

 

 

 

 

 

 

 

 

 

 

 

 

 

 

 

 



Ukljuci.in 

Portal projekta IN www.ukljuci.in, za veoma kratko vijeme postao je prepoznatljiv u cijeloj BiH sa 

brojem posjeta stranici koji se stalno povećava. U periodu od januara do decembra 2014. godine portal 

je bilježio prosječno 2400 mjesečnih posjeta, a najveći broj posjeta iznosio je čak 4437 u aprilu 2014. 

godine. Posjetite ga i vi i uvjerite se zašto je jedan od najinformativnijih portala namjenjenih osobama sa 

invaliditetom. 

Kao posebno priznanje radu portala www.ukljuci.in, urednica Ana Kotur dobila je specijalno priznanje 

UNICEF – a za promociju, zaštitu i izvještavanje o dječijim pravima u BiH sa naglaskom na djecu sa 

invaliditetom.  

 

 

Dobitnik novinarske nagrade „Srđan Aleksić“ Dragan Bursać uručuje specijlano priznanje UNICEF-a 

za doprinos u  izvještavanju i promovisanju prava djece Ani Kotur 

 

 

 

 

 

 

 

 

 

 

 

 

http://www.ukljuci.in/
http://www.ukljuci.in/


 

PRO BUDUĆNOST - Pomirenje, Razumijevanje, Odgovornost za budućnost 

 

Chatolic relief service (CRS), u partnerstvu sa Fondacijom Mozaik, Karitasom Biskupske konferencije 

Bosne i Hercegovine, Forumom građana Tuzla i Helsinškim parlamentom građana iz Banja Luke, 

provodi četverogodišnji projekat s ciljem izgradnje pomirenja i povjerenja među građanima svih 

etničkih grupacija u Bosni i Hercegovini. Cilj projekta je da građani BiH, ohrabreni ključnim društvenim 

akterima, zagovaraju za društvene promjene.  

PRO Budućnost djeluje u 30 opština s ciljem izgradnje mira unutar i među zajednicama, koje su 

podijeljene po entiteskim linijama. Poseban fokus je na mladim ljudima, ženama i manjinama koji će 

imati  priliku učestvovati u treninzima, mirovnim kampovima, konferencijama i drugim događajima da 

bi se do najveće moguće mjere povećao uticaj ovih grupa na društvene promjene i izgradili čvsti temelji 

za pomirenje.  

U okviru projekta je na nivou države formiran Nadzorni odbor, a u 30 izabranih opštinama ustanovljene 

su opštinske radne grupe koje izgrađuju temelje podrške za pomirenje i konsenzus unutar lokalnih 

zajednica.  

Vrhunac ovog četverogodišnjeg plana biće Platforma za izgradnju mira, mapa puta koju će stvoriti 

građani, a koja će predstavljati osnov za zakone koji bi trebali doprinijeti razvoju zemlje u kojoj će 

građani svih etničkih skupina solidarno zagovarati za društvene promjene. 

Projekat PRO Budućnost finansira USAID, a realizacija projekta je počela u oktobru 2013. godine. 

 

AKTIVNOSTI 

 

Helsinški parlament građana Banjaluka je jedan od ključnih partnera u projektu PRO Budućnost, koji je 

zadužen za rad i jačanje Mreže za izgradnju mira i podršku ženskim inicijativama.  

 

Sastanci: U 2014. godini održano je 12 sastanaka radnih tijela Mreže za izgradnju mira - Upravnog 

odbora i Radnih grupa. Na sastancima su donošene odluke o članstvu, jačanju strukture i obiljažavanju 

bitnih datuma. 

Organizovano je i pet sastanka sa članicama i potencijalnim članicama Mreže, na kojima je prezentovan 

rad Mreže i projekat PRO Budućnost kroz koji će, između ostalog, biti implementiran program malih 

grantova za nevladine organizacije i neformalne grupe mladih. Sastanci su organizovani u Prijedoru, 

Doboju, Tuzli, Sarajevu i Mostaru. 

 

Debate, konferencije i drugi događaji: 

 

Mreža za izgradnju mira, Beogradski multireligijski i interkulturni centar i Studentski eFM radio 

organizovali su panel diskusiju pod nazivom  „Mladi i izgradnja mira na području jugoistočne Evrope“ 

koja je održana 4. januara 2014. godine. Panel je otvorio rektor UNSA prof.dr Muharem Avdispahić, a 

glavni panelista bio je Stjepan Mesić. 

 

Povodom 100 godina od početka Prvog Svjetskog rata u Sarajevu je, od 6. do 9. juna 2014. organizovan  

Mirovni događaj Sarajevo 2014. Mreža za izgradnju mira je bila ključni organizacioni partner iz 

Bosne i Hercegovine. Tokom tri dana organizovano je preko 200 različitih događaja, konferencija, 

koncerata, radionica, debata, okruglih stolova, javnih tribina, izložbi i predstava. Ukupno je učestvovalo 

oko 2000 ljudi iz svih dijelova svijeta. 



 

Mreža za izgradnju mira u saradnji sa članicama, partnerskim organizacijama i institucijama obilježila je 

Sedmicu izgradnje mira pod nazivom „Građani/ke solidarni za mir“. Organizovano je 67 aktivnosti u 

39 gradova, među kojima je i bila i Ženska likovna kolonija na kojoj je učestvovalo 10 umjetnica, a 

koloniju je organizovala Ženska alternativna vlada BiH. Takođe, 23. septembra u Sarajevu, Mreža za 

izgradnju mira je dodijelila, po drugi put, Mirovnu nagradu, koja je ove godina pripala našem 

proslavljenom fudbaskom stručnjaku Ivici Osimu. 

Kako bi podržala obilježavanje Sedmice mira, Mreža je dodijelila i pet malih grantova za organizaciju 

različitih aktivnosti.   

 

U okviru obilježavanja Sedmica mira, Mreža za izgradnju mira je organizovala petu dodjelu 

novinarske Srđana Aleksić, odnosno drugu otkako je preuzela vlasništvo nad nagradom. Svečanost je 

organizovana u Banjaluci 22. septembra 2014. godine. Dobitnik novinarske nagrade Srđan Aleksić je 

Dragan Bursać, kolumnista portala Buka. Bursać je nagradu dobio jer, kako je obrazložio žiri, svojim 

tekstovima „ispoljava značajnu novinarsku i građansku hrabrost, suprotstavljajući se relativiziranju 

zločina i stajući na stranu žrtve, neodstupajući od načela dobrog novinarstva, kao ni od svog etičkog 

opredjeljenja da gradi bolje i humanije društvo u kojem ćemo svi bolje živjeti“.  

 

 
Svečena ceremonija dodjele novinarske nagrade Srđana Aleksić, Banjaluka 22. septembar 2015. 

 

Mreža za izgradnju mira je bila partner Festivalu tolerancije koji je bio održan 7. i 8. novembra 2014. 

godine.  Na Festivalu je prikazano 14 filmova na kojima je prisustvovalo preko 1200 ljudi.  

 

Povodom 10. decembra - Dana ljudskih prava Mreža za izgradnju mira, zajedno sa člancima i drugim 

organizacijama, organizovala je 37 događaja u 17 gradova, a napravljen je i zajednički Kalendar svih 

događaja. U Banjaluci smo organizovali akciju čišćenja uvredljivih grafita i okrugli sto na temu  „Uloga 

žena i manjina u procesu izgradnje povjerenja“. 

 

Mirovne novosti: Tokom 2014. izdali smo pet brojeva Mirovnih novosti dostupnih na: www.mreza-

mira.net/  



 

RECEPTI ZA MIR  

 

Projekat “Recepti za mir” nastavili smo realizovati i u 2014. godini i to kroz trening interkukturalnog 

učenja „Obojene naočale“ i „Olimpijade mira“. 

Od 24. do 26. jula u banjalučkoj Biblioteci za slijepe i slabovidne organizovali smo trening za 12 

učesnika i učesnica kampova “Recepti za mir” iz Jajca, Mrkonjić Grada, Bratunca, i za mlade iz 

Prijedora. Cilj nam je bio uključiti mlade u aktivnu promociju i realizaciju što kvalitetnijeg neformalnog 

obrazovanja. Tako je ovih dvanaestoro mladih ljudi usvojilo potrebna znanja i vještine o metodi 

„Obojene naočale” koju je razvio Njemački odbor mladih za razumijevanje, a našem kontekstu, za 

potrebe treninga, prilagodila Nikolina Gavrić. Koncept obojenih naočala razlaže pojmove stereotipa, 

predrasuda, diskriminacije i kulture. Srž svake cjeline sastoji se od neke vrste simulacije ili interakcije, 

pa su tako naši učesnici imali priliku donositi presudne odluke za opstanak svojih imaginarnih država, 

kreirati kartu svijeta, te biti u povlaštenoj, ali i potčinjenoj poziciji u odnosu na ostale članove grupe.  

 

 
Trening „Obojene naočale“, Park Mladen Stojanović, Banja Luka, 24.7.2014. 

 

 

Kao završnu aktivnost projekta realizovali smo set mirovnih olimpijada. Tako smo od 27. 8. do 27. 9. 

okupili skoro 100 mladih, uzrasta od 8 do 25 godina te u Prijedoru, Sanskom Mostu i Kotor Varoši 

organizovali nezaboravne igre bez granica. Prva Olimpijada mira održana je 27. avgusta u hotelu 

Monument za oko 50 učesnika i učesnica. Uz naših 10 učesnika iz Prijedora u igricama je učestvovalo i 

četrdesetak učesnika sa kampa „Dijalog budućnosti“, u organizaciji udruženja “DON” iz Prijedora. 

Prijedorčani su se na Olimpijadi sreli sa mladima iz Maglaja i Šamca, opština pogođenih 

prošlogodišnjim poplavama. Sljedeća Olimpijada bila je 14.9.2014. u Sanskom Mostu i možemo reći da 

je bila internacionalnog karaktera. U Sanskom Mostu su, osim članova i članica organizacije Centar za 

izgradnju mira, sa nama bili i mladi iz Rumunije, Njemačke, Italije i Amerike. Posljednja Olimpijada 

mira organizovana je 27.9.2014. u Kotor Varošu za preko 20 članova i članica Crvenog krsta. Na ovoj 

radionici učestvovale su i sve volonterke Helsinškog parlamenta građana i tako proslavile završnu 

aktivnost projekta kroz koji su napravile svoje prve volonterske korake. 



 

 

 

Projekat “Recepti za mir” realizovan je u periodu od aprila 2013. do oktobra 2014, a finansirala ga je 

Američka ambasada u Sarajevu. Projekat je bio namjenjen promociji kulture dijaloga i 

multikulturalnosti kroz saradnju i povezivanje mladih ljudi iz četiri grada Bosne i Hercegovine.  

 

 

 

 

 

 

 

 

 

 

 

 

 



X – PRESS II: Socijalna uključenost putem medija 

 

U junu 2014. godine završen je 30-mjesečni projekat “X-Press II” koji je Helsinški parlament građana 

Banja Luka realizovao u partnerstvu sa Fondacijom “Cure” iz Sarajeva. Cilj projekta je bio 

senzibilizacija medija za izvještavanje o marginalizovanim i ranjivim grupama u našem društvu.  

 

AKTIVNOSTI 

 

U sklopu projekta X-Press II  koji je počeo krajem 2012. godine, a završio se u junu 2014. godine 

urađene su sljedeće aktivnosti: 

 

Doručci sa novinarima: Oraganizovano je 50 „doručaka sa novinarima“ koji su imali za cilj da  

upoznaju novinare i novinarke sa problemima i temama koje se tiču  marginalizovanih i ranjivih grupa u 

našem društvu. Neke od tema o kojima se razgovaralo na „doručcima“ bile su: siromaštvo i javne 

kuhinje, reproduktivno zdravlje, žene sa invaliditetom, Daunov sindrom, problemi Roma, nasilje, govor 

mržnje u medijima, hepatitis, inkluzija osoba sa invaliditetom, ekologija, poplave, itd. 

 
Doručaka sa novinarima: Inkluzija u obrazovanju, Banja Luka 29. mart 2014. 

Radionice sa studentima novinarstva: Oragnizovano je osam radionica sa studentima novinarstva u 

Sarajevu, Istočnom Sarajevu, Banjaluci, Tuzli i Mostaru sa ciljem upoznavanja studenata i studentica sa 

specifičnostima novinarskog izvještavanja o marginalizovanim i ranjivim grupama i konceptom  

društveno odgovornog novinarstva. 

IT treninzi: Organizovano je šest IT treninga za novinare i nevladine organizacije u šest različitih regija 

u BiH. Cilj radionica je bio da se pruže znanja i vještine iz oblasti novih (online) medija. Učesnici i 

učesnice treninga su imali priliku da uče kako da koriste društvene mreže u promociji svojih aktivnosti, 

kako da izrade stranicu ili da poboljšaju već postojeću, a predstavljeno im je i obilje online alata koji 

mogu olakšati njihov svakodnevni rad.  

Konferencije: U sklopu dvoipogodišnjeg projekta organiozovali smo i tri konferencije pod nazivom 

„Profesionalni i etički standardi u izvještavanju o marginalizovanim i ranjivim grupama“. Konferencije 

su okupile novinare i novinarke, urednike, medijske eksperte_ce i predstavnike_ce nevladinih 

organizacija. Cilj konferencija je bio razmjena iskustva iz oblasti izvještavnja o marginalizovanim 

grupama, unapređenje profesionlanog izvještavanja i razvoj društveno odgovornog novinarstva. 

Konferncije su nudile prostor za razmjenu mišljenja na relaciji novinari_ke – predstvanici_ce NVO, kao 



i uspostvaljanje bolje saradnje među njima. U sklopu konferencija su bile organizovane svečane dodjele 

novinarskih nagrada Srđan Aleksić. 

Mali grantovi: U sklopu projekta dodijelili smo 12 malih grantova za zajedničke projekte nevladinih 

organizacija i medija, a grantovi su realizovani u periodu između novembra 2013. i aprila 2014. godine. 

Metodologija za monitoring medija: Napravljena je univerzalna metodologija za praćenje medijskog 

izvještavanja na osnovu koje je monitorisano (praćeno) 12 medija (po četiri dnevne novine, TV stanice i 

portala) u BiH, u periodu od dva mjeseca. Cilj monitoringa je bio utvrditi frekventnost, kvalitet, 

trendove i medijsku prasku u izvještavanju o tri marginalizovane grupe u BiH – ženama, pripadnicima 

nacionalnih manjina i osobama sa invaliditetom. Nalazi i preporuke objavljeni su u publikaciji pod 

nazivom „Izvještavanje o marginalizovanim i ranjivim grupama u Bosni i Hercegovini: Analiza 

medijskih sadržaja“ koja je štampana u 500 primjeraka i distribuisana fakultetima, NVO-ima, medijima i 

institucijama. 

Sastanci sa urednicima: Održali smo i osam sastanaka sa urednicima novina, televizija i portala na 

kojima smo im predstavili rezultate dvomjesečnog monitoringa medija i razgovarali o mogućnostima 

donošenja internih kodeksa kojima bi svaka medijska kuća ponaosob uredila odnose i pravila rada i 

ponašanja, a koji bi uključivali i preporuke zaposlenima kako da izvještavaju o marginalizovanim i 

ranjivim grupama.   

Medijski događaji: U sklopu projekta oragnizovano je 17 različitih medijskih događaja. Organizovano 

je nekoliko izložbi fotografija o marginalizovanim i ranjivim grupama u Banjaluci i Sarajevu, a koje su 

stigle putem otvorenog konkursa koji smo bili raspisali. Od 12 najboljih radova napravljen je kalendar 

za 2014. godinu. 

U 2014. godini organizovali smo obilježavanje 8. marta u Banjaluci gdje smo promovisali žene sa 

specifičnim zanimanjima, te knjigu „Turbo-folk zvijezda“ Zlatana Delića, a u Sarajevu je predstavljena i 

Ženska mapa Sarajeva.  

Na Dan planete zemlje organizovali smo akciju u Ugljeviku. Cilj akcije je bio skrenuti pažnju javnosti 

na zagađenja koja dolaze od korištenja fosilnih goriva, kao što je ugalj. 

 
Akcija povodm Dana planete zemlje, Ugljevik, 22. april 2014. 

 

Kroz akciju „Mir sa ženskim licem“ predstavljeno je 11 žena iz jedanaest različitih gradova koje su se 

istakle svojom hrabrošću, dobrotom i solidarnošću, a početkom juna smo se pridružili organizovanju  

Mirovnog događaja Sarajevo 2014, povodom 100 godina početka Prvog svjetskog rata.  



U Banjaluci smo organizovali prvo obilježavanje Dana borbe protiv homofobije i transfobije „IDAHO“ 

zajedno sa Banjalučkim udruženjem kvir aktivista B.U.K.A, a u partnerstvu sa Koalcijom za Sanu, koja 

broji 22 organizacije, organizovali smo izlet na izvor rijeke Sane u cilju sprečavanja nelegalne gradnje 

mini hidroelektrane na izvoru Sane. 

 

 
Izlet na izvor rijeke Sane, 22. juni 2014. 

 

REZULTATI 

 

 Blizu 7000 ljudi direktno je bilo uključeno u različite aktivnosti projekta “X-Press II”, dok je 

indirektnih korisnika bilo mnogo, mnogo više. Naša ocjena je da je više od 500 000 ljudi bilo 

informisano, putem tradicionalnih i on-line medija, o aktivnostima projekta.  

 Za 30 mjeseci, koliko je trajao projekat, orgnizovano je 100 različitih događaja (doručaka sa 

novinarima, konferencija, IT treninga, radionica za studente, medijskih događaja) o kojima je 

objavljeno više od 400 medijskih izvještaja i priloga. 

 Uspješno je implementirano 12 zajedničkih projekata NVO i medija, koji su, kroz projekat, 

bili podržani malim grantovima. Neki od rezultata ovih zajedničkih projekata su formiranje 

jedinstvene baze podataka o osoba sa autizmom u Republici Srpskoj, angažovanje 27 

studenata na portalu eTrafika, te uspostavljanje saradnje između pojedinih organizacija i 

medija sa institucijama vlasti.  

 Novinarska nagrada Srđan Aleksić postala je jedna od najprepoznatljivijih nagrada u Bosni i 

Hercegovini. Od ustanovljavanja nagrade 2010. godine, ukupno je dodjeljeno 17 nagrada 

novinarima i novinarkama u Bosni i Herceogovini za profesionalno i kontinuirano 

izvještavanje o marginalizovanim grupama i ranjivim grupama. Nagrada je prešla u 

vlasništvo Mreže za izgradnju mira i tako je „nastavila da živi“ i nakon okončanja projekta. 

 

 

 

 



Programsko područje:  

Zalaganje za rodnu jednakost   

Opšti cilj programskog područja je smanjenje svih oblika rodne diskriminacije i stvaranje okruženja u 

kojem žene i muškarci imaju jednake mogućnosti. Realizujemo ga kroz umrežavanje i podršku 

inicijativama u vezi sa rodnim pitanjima, osnaživanje žena koje su trenutno najveća marginalizovana 

grupa za učešće u javnom i političkom životu, edukaciju žena i muškaraca o pitanjima rodne jednakosti, 

treninge za žene u razvijanju različitih vještina, kampanje, istraživanja i analize javnih politika.  

U okviru programskog područja u 2014. godini radili smo na projektima  “Žena i pravo danas 17” i  
“Ženska strana politike II ”. 

 

ŽENA I PRAVO DANAS 17   

 

Projekat “Žena i pravo danas” realizovali su u partnerstvu Helsinški parlament građana Banja Luka i 

Fondacija Udružene žene Banja Luka, s ciljem smanjivanja svih oblika rodno zasnovane diskriminacije i 

stvaranja okruženja u kojem žene i muškarci imaju jednake mogućnosti. Projekat sedamnaestu godinu za 

redom finansira Švedska fondacija Kvinna till Kvinna, a 2014. godine fokus je bio na ženama žrtvama 

nasilja, povećanju ženske političke participacije, razvoju strateškog pristupa za poboljšanje položaja 

žena i unapređenja rodne ravnopravnosti od strane lokalnih zajednica, te artikulisanju ženskih stavova u 

vezi sa promjenom Ustava BiH. 

 

Aktivnosti:   

 

 Sedam posjeta načelnicima/gradonačelnicima i predsjednicima skupština opština/gradova 

Gradiška, Kozarska Dubica, Prijedor, Mrkonjić Grad, Prnjavor, Laktaši i Novi Grad. 

 Jedna napredna radionica razvoja vještina za mlade žene političarke i žene zainteresovane za 

političku participaciju. 

 Četiri radionice izgradnje kapaciteta za žene političarke i kandidatkinje na opštim izborima. 

 Jedna radionica planiranja kampanje kojom su ženske organizacije podržale kandidatkinje na 

parlamentarnim izborima. 

 Jedna follow up radionica „Nova generacija aktivistkinja“. Cilj radionice bio je, između ostalog, 

kreiranje baze podataka o mladim aktiviskinjama kako bi se njihova znanja, umijeća i stručnjački 

potencijali promovisali u okviru organizacija civilnog društva, a i šire. Radionica se održala u 

Tesliću u periodu od 16. do 18. juna 2014. godine i okupila je 18 aktivistkinja iz cijele BiH.  

 Kontinuirani rad na praćenju usvajanja i primjene zakona i javnih politika u oblasti zaštite 

ženskih ljudskih prava i rodne ravnopravnosti. 

 

 

Rezultati: 

 

 53 predstavnika izvršne i zakonodavne vlasti iz sedam skupština/opština RS upoznato sa 

važnošću postojanja rodno odgovornih budžeta i finansiranja sigurnih kuća. 

 15 mladih političarki i žena zaineresovanih za političku saradnju iz pet političkih partija usvojilo 

znanja iz oblasti zaštite i promocije rodne ravnopravnosti, medijskog predstavljanja i javnog 

zagovaranja. 



 73 predstavnice političkih partija i kandidatkinja na opštim izborima upoznato sa načinima 

vođenja političke kampanje. 

 

 

 
Radionica sa političarkama, 6-8. septembar 2014, Neum 

 

 

 Kreirana Baza podataka mladih aktivistkinja ,,Nova generacija aktivistkinja“. Baza broji 19 

imena mladih aktivistkinja i dostupna je na: http://www.mreza-mira.net/11596-baza-podataka-

mladih-aktivistkinja/ . 

 U sklopu humaniratne akcije ,,Kad školsko zvono zvoni“ prikupljeno 100 školskih paketa za 

djecu iz Doboja, Željeznog polja i Topčagić polja. 

 Pripremljen i distribuiran promo materijal podrške kandidatkinjama na Opštim izborima pod 

nazivom ,,Žene za odgovornu vlast!“ 

 

 

 

 

 

http://www.mreza-mira.net/11596-baza-podataka-mladih-aktivistkinja/
http://www.mreza-mira.net/11596-baza-podataka-mladih-aktivistkinja/


 
 

 

Akcija ,,Kad školsko zvono zvoni!“ (juni-avgust 2014) 

Humaniratnu akciju ,,Kad školsko zvono zvoni!“ organizovale su, u period od juna do avgusta 2014, 

mlade aktivistkinje iz nekoliko organizacija civilnog društva širom Bosne i Hercegovine. Akcija je imala 

za cilj prikupljanje školskog pribora i školskih torbi za djecu iz područja zahvaćenih poplavama i 

klizištima -  Željezno polje (opština Žepče), Topčić polje (opština Zenica) i opštine Doboj, kako bi djeca, 

nezavisno o prirodnoj katastrofi koja je pogodila našu zemlju, neometano i što bezbolnije nastavila svoje 

školovanje.  

Organizacije koje su bile zadužene za prikupljanje pomoći su bile Fondacija CURE Sarajevo, Centar za 

pravnu pomoć ženama Zenica i Helsinški parlament građana Banja Luka. 

Kreirani su promotivni posteri, a u saradnji sa supermarketima Maxi d.o.o. i Moj market u Banjaluci su, 

u ovim marketima, na nekoliko lokacija, bile postavljene korpe u koje su kupci mogli ubacivati školski 

pribor. Prikupljene donacije su uručene za 100 najugroženijih učenika i učenica iz ova tri područja, te na 

molbu porodica iz Banjaluke koje su bile zahvaćene poplavama, još 10 paketa za djecu iz ovog 

područja.  

 

 

 

 

 



ŽENSKA STRANA POLITIKE II 

 

Tokom 2014. godine nastavili smo sa realizacijom projekta  “Ženska strana politike II” koji finansijski 

podržava Američka ambasada u Bosni i Hercegovini.  Projektom, čija realizacija je počela u oktobru 

2013. godine, upisane su 23 polaznice druge generacije Ženske političke akademije koje će kroz tri 

modula koja uključuju teorijski i praktični rad, steći teorijska i praktična znanja i vještine, potrebna da bi 

postale vidljivije i uticajnije na bh. društveno političkoj sceni, nastavljen je rad Ženske alternativne 

vlade i rad na pravljenju Baze stručnjakinja BiH. 

 

AKTIVNOSTI:  

U toku 2014. godine realizovane su sljedeće aktivnosti:  

 

 U okviru Ženske političke akademije II održana su dva Modula koja su se bavila tematskim 

cjelinama „Rod i politika“  i „Rod i izgradnja mira“. Na Prvom modulu, polovinom marta 2014. 

u Banjaluci, polaznice Akademije slušale su predavanja o rodnim stereotipima i predrasudama,  

izbornim sistemima i ženskim kvotama u BiH, buđenju političke svijesti kod žena i istoriji 

sufražetskog pokreta u BiH i svijetu, ženskom pokretu u postdejtonskoj BiH, Miss Irby i Staki 

Skenderovoj, životu nekoliko Banjalučanki koje su, skoro anonimne, ostavile trag u životu grada 

na Vrbasu. Posljednjeg dana ovog Modula, četiri političarke, Besima Borić, zastupnica u 

Zastupničkom domu Parlamenta Federacije BiH i članica SDP-a, Divna Aničić iz SNSD-a i 

načelnica opštine Mrkonjić Grad, Radmila Kocić Ćućić, članica DNS-a i poslanica Narodne 

skupštine RS i Milica Ristović, odbornica opštine Istočna Ilidža iz redova SNSD-a i jedna od 

polaznica prve generacije naše Ženske akademije, govorile su o njihovim počecima i 

dosadašnjem iskustvu bavljenja politikom, profesiji koja se kod nas još uvijek percipira kao 

muška profesija. 

 Drugi modul, održan krajem juna u Sarajevu, bavio se temama kao što su rodno zasnovano 

nasilje, tranziciona pravda, izgradnja mira i sigurnost, balkanske žene i popularna kultura, 

Rezolucija 1325 UN-a i njena primjena u Bosni i Hercegovini, zaključci Konferencije i 

Globalnog samita o seksualnom nasilju, održanog u maju 2014. u Londonu, konstrukcija 

ženskosti u starim i novim nazivima ulica Banjaluke. U okviru modula, akademkinjama su se  

predstavile  i dvije žene policajke MUP-a Republike Srpske i brigadirka iz Ministarstva odbrane 

BiH. 

 Takođe, u okviru Akademije, polaznice druge generacije realizovale su 10 malih grantova u cilju 

promovisanja koncepta rodne ravnopravnosti i akcentiranja nekih važnih pitanja koja se tiču 

položaja žena u bh. društvu. Grantovi/akcije na temu promocije borbe protiv nasilja nad ženama, 

ženskog fudbala, važnih žena, nekadašnjih ženskih novina, itd. realizovani su u sljedećim 

gradovima: Sarajevo, Kladanj, Banjaluka, Bihać, Pale, Prijedor, Kotor Varoš i Tuzla. 

 Kreirana je on-line platforma za Treći modul „Rod i mediji“, što je potpuna novina, ne samo za 

buduću Žensku akademiju, već i za samu organizaciju koja nastoji u potpunosti integrisati nove 

informacione tehnologije u svoj rad. 

 Ženska alternativna vlada (koja je u međuvremenu postala „bogatija“ za dvije nove mlade 

članice) je u junu izradila Formular za unos podataka za izradu Baze podataka ženskog 

stručnjačkog potencijala u BiH, koja će objediniti na jednom mjestu podatke o ženama koje 

imaju zavidno profesionalno znanje, visoke akademske titule i objavljene stručne radove u 

različitim oblastima života ili su, pak, svojim aktivizmom doprinijele razvoju sredina u kojima 



žive i rade. Ubrzo su članice Vlade uz pomoć osoba koje rade na realizaciji projekta, poslale 

Pismo poziva i sam Formular na preko 500 elektronskih adresa širom BiH. 

 Ženska vlada BiH posjetila je Žensku vladu Srbije u aprilu 2014. godine u okviru dvodnevne 

studijske posjete, a uspostavljeni su i kontakti, odnosno održana dva sastanka sa načelnicama 

opština Doboj Jug i Mrkonjić Grad. Članica Vlade je posjetila Brisel i neke institucije EU 

predstavivši i Vladu i njene dosadašnje rezultate. Druga članica Vlade je imala priliku da posjeti 

Institut za inkluzivnu sigurnost na kojem je učestvovala u nizu radionica na prvoj Akademiji za 

nacionalne akcione planove za implementaciju Rezolucije 1325.  

 U sklopu medijskog predstavljanja Ženske vlade, održano je 14 javnih događaja u Banjaluci, 

Sarajevu, Tuzli i Rogatici u okviru kojih su predstavljene bh. inovatorke; žene koje se bave, za 

naše društvene prilike, (ne)običnim zanimanjima; žene umjetnice. Na ovim događajima 

govoreno je o problemima obrazovanja, ženskom reproduktivnom zdravlju, ženama u ratu, 

profesionalnom i etičkom izvještavanju o marginalizovanim grupama i društveno odgovornom 

novinarstvu, te reformi Ustava BiH iz rodne perspektive. Dio medijske promocije obuhvatio je i 

obljavljivanje šest tekstova o ženama  u sportu i isto toliko tekstova o mladim umjetnicama;.   

 U martu Ženska vlada se susrela sa Morom Kif, šeficom kabineta američke senatorke Džin Šahin 

i Lorom Rabiner, takođe šeficom kabineta američkog senatora Ričarda Blumentala i tom 

prilikom razgovaralo se o iskustvima i položaju žena u društvu.  

 Ženska vlada se uključila u izradu Alternativnog izvještaja o napretku BiH na putu evropskih 

integracija, dostavivši Izvještaj sa preporukama kako poboljšati položaj žena u sportu u BiH.  

 U majskim poplavama, najgorim koje su u posljednjih stotinu godina zadesile ovu zemlju, 

Ženska vlada se uključila u pomaganje stanovništvu u ugroženim područjima kroz pružanje 

psihološke pomoći djeci čiji su domovi stradali i kroz prikupljanje i distribuciju humanitarne 

pomoći. 

 Kroz Facebook stranicu Ženske političke akademije 

https://www.facebook.com/groups/397538856940046/, Ženske alternativne vlade BiH 

https://www.facebook.com/ZAVBiH i sajta www.zenskastranapolitike.hcabl.org nastavili smo 

da promovišemo koncept rodne ravnopravnosti, ali i da umrežavamo žene iz politike, 

organizacija civilnog sektora, akademske zajednice i medija.  

  

REZULTATI:  

 Uspješno su realizovana dva modula Ženske političke akademije II i pripremljen je treći modul 

„Rod i mediji“ u on-line formi, čime se naše udruženje priključilo organizacijama civilnog 

društva koje se koriste modernim tehnologijama u neformalnom obrazovanju. 

 Realizacijom 10 malih grantova – akcija naših akademkinja u osam gradova BiH, doprinijeli smo 

promovisanju koncepta rodne ravnopravnosti u bh. društvu. Kao rezultat jednog od mini 

grantova akademkinja oživljen je „Đulistan“, u digitalnoj formi, časopis za kulturno i socijalno 

podizanje muslimanske žene iz 1926. godine.  

 Uspostavljena je saradnja sa Ženskom vladom Srbije i tako stvorena osnova za buduće projekte i 

inicijative, kao i sa načelnicama opština Mrkonjić Grad i Doboj Jug. 

 Promovisane su mlade umjetnice i žene koje se bave sportom u BiH. 

 Izrađena je i promovisana Baza podataka ženskog stručnjačkog potencijala u BiH koja trenutno 

sadrži biografije preko 70 žena stručnjakinja iz raznih oblasti sa tendencijom da taj broj bude 

mnogo veći. 

 U skladu sa svojim opredjeljenjem da, na sebi svojstven način, doprinese obilježavanju važnih 

međunarodnih dana, Ženska vlada se oglasila prigodnim tekstovima povodom Dana društvene 

https://www.facebook.com/groups/397538856940046/
https://www.facebook.com/ZAVBiH
file:///F:/AppData/Roaming/Microsoft/Word/www.zenskastranapolitike.hcabl.org


pravde, Osmog marta i 14. februara u akciji „Jedna milijarda ustaje“ protiv nasilja nad ženama i 

djevojčicama i Dana planete Zemlje. 

 

 

PLAN AKTIVNOSTI ZA 2015.  

Budući da se projekat završava 31. marta 2015. godine, planirano je da akademkinje odslušaju treći i 

posljednji on-line modul „Rod i mediji“; potom će biti organizovana Završna konferencija Akademije, 

na koju će biti pozvana i prva generacija akademkinja, kao i Ženska vlada i sumirani rezultati projekta; 

biće nastavljeno ažuriranje Baze podataka ženskog stručnjačkog potencijala, organizovana studijska 

posjeta Vlade Zagrebu, posjeta načelnici Visokog i snimljeno nekoliko predavanja u cilju 

„zaokruživanja“ on-line platforme Ženske političke akademije.  

 

 

ANTRFILE  

 

Tekst o Milkici Milojević, našoj saradnici i jednoj od prvih žena fudbalskih sutkinja u SFRJ, koji smo 

objavili na web stranici http://zenskastranapolitike.hcabl.org/  u sklopu serije tekstova o ženama u 

sportu, našao je svoje mjesto u knjizi „Zabilježene – Žene i javni život Bosne i Hercegovine u 20. 

vijeku“, koju je izdao Sarajevski otvoreni centar - 

http://soc.ba/site/wpcontent/uploads/2014/08/Zabiljezene_Zene-i-javni-zivot-Bosne-i-Hercegovine.pdf. 

Knjiga predstavlja aktivistički odgovor na sistematsko zanemarivanje doprinosa žena bh. kulturi, nauci i 

politici u Bosni i Hercegovini. Kroz ponovljeno upisivanje u vrijeme i prostor, u knjizi su predstavljene 

hrabre, zanimljive i uspješne žene koje nisu pristajale na slijepu poslušnost ili su prkosile pravilima 

okoline u kojoj su živjele i borile se za bolje prilike, a među njima je svoje mjesto našla i Milkica. 

 

ANTRFILE  

 

U okviru četiri edukativne radionice na temu seksualno i reproduktivno zdravlje žena, koje je Ženska 

vlada održala tokom 2014. godine u ruralnim dijelovima Kantona Tuzla i Borikama u opštini Rogatica, 

dale smo naš doprinos u podizanju zdravstvene kulture i naglašavanju značaja sprečavanja kancerogenih 

oboljenja dojki i grlića materice samopregledima i redovnim ljekarskim pregledima. Na jednoj od tih 

radionica u Mihatovićima, održanoj u aprilu, uradivši samopregled dojki koji je bio obavezan na kraju 

radionica, dvije žene su otkrile određene promjene u dojkama za koje je, tokom kasnijih zdravstvenih 

pretraga, otkriveno da su bile početak malignog oboljenja.  

 

 

 

 

 

 

 

 

 

 

 

 

http://zenskastranapolitike.hcabl.org/
http://soc.ba/site/wp-content/uploads/2014/08/Zabiljezene_Zene-i-javni-zivot-Bosne-i-Hercegovine.pdf


INICIJATIVA GRAĐANKE ZA USTAVNE PROMJENE 

 

Inicijativa ,,Građanke za ustavne promjene“ u 2014. intenzivno je radila na osnaživanju svojih 

kapaciteta i promociji svojih aktivnosti.  

 

Prva redovna Skupština i Strateško planiranje inicijative ,,Građanke za ustavne promjene“ 

Sedamnaest članica inicijative ,,Građanke za ustavne promjene“ okupile su se u Banjaluci od 3. do 5. 

novembra na Prvoj redovnoj skupštini Inicijative u okviru koje su izabrali novu Koordinirajuću 

organizaciju Inicijative, Koordinirajući odbor Inicijative kao i Odbor za praćenje primjene Kodeksa. Za 

novu Koordinirajuću organizaciju izabran je Helsinški parlament građana koji će ovu funkciju obavljati 

do novembra 2016. godine. U isto to vrijeme održano je i Strateško planiranje koje je rezultiralo izradom 

Dvogodišnjeg strateškog okvira inicijative, sa ciljem jačanja unutrašnjih kapaciteta i određivanja 

prioriteta za dalje djelovanje inicijative u procesu reforme Ustava Bosne i Hercegovine. 

 

Sastanci sa gender mehanizmima 

Članice Inicijative održale su 15. decembra sastanak sa predstavnicama Gender centra Vlade RS kako bi 

ih upoznale sa dosadašnjim djelovanjem i budućim planovima u vezi reforme Ustava BiH. 

Na sastanku se istaklo da je Gender centar prije nekoliko godina radio značajne konsultacije sa 

predstavnicima_cama izvršne i zakonodavne vlasti i organizacija civilnog društva koji se tiču reforme 

Ustava i uključivanja rodne perspektive.  

Sastanak sa direktoricom Agencije za ravnopravnost spolova BiH Samrom Filipović-Hadžiabdić održan 

je 18. decembra u Sarajevu. Tom prilikom istaklo se da Agencija već dugi niz godina radi na 

osnaživanju žena u pogledu većeg učešća u političkom životu, uključujući i procese reforme Ustava. Još 

od 2007. godine i konferencije koja je nosila naziv ,,Ravnopravnost spolova i jednake mogućnosti kao 

segment ljudskih prava u svjetlu ustavnih promjena u BiH“ Agencija otvara pitanje mogućnosti rodnog 

senzibilisanja Ustava.  

 

Održana konferencija ,,Rodna perspektiva Ustava“ 

Pred četrdesetak zvanica 17. decembra se u hotelu Bosna, Banjaluka, održala prva konferencija 

posvećena nešto drugačijem pogledu na reformu Ustava BiH. 

Na konferenciju su učestvovali  predstavnici_ce akademske zajednice, nekoliko opština/gradova BiH, 

organizacija civilnog društva, te predstavnici_ce manjina i osoba sa invaliditetom sa ciljem podsticanja 

javne rasprave na temu reforme Ustava BiH iz perspektive roda kao i  mogućnostima značajnijeg učešća 

organizacija civilnog društva u ovom procesu. Tim povodom, prvi panel, pod nazivom Ustav Bosne i 

Hercegovine, mogućnosti učešća građana_ki u reformi predstavljao je odličnu priliku da se otvori 

rasprava o pravno-političkim uslovima pod kojima se Ustav BiH  može mijenjati, kao i percepcije 

javnosti po ovom pitanju. Anes Makul, predsjednik Udruženja Alumni Centra za interdisciplinarne 

postdiplomske studije (ACIPS) govorio je na temu Građanski Ustav Bosne i Hercegovine, gdje je 

napomenuo da je Evropska konvencija za zaštitu ljudskih prava i osnovnih sloboda  pravno obavezujući 

dokument, na koji se Ustav BiH poziva i na osnovu kojeg je donesena presuda u slučaju Sejdić – Finci 

koja se mora poštovati. Predstavnica Centra za ustavne i upravne studije iz Sarajeva, Armina Mujanović, 

otvorila je diskusiju o osnovnim izazovima sa kojima se civilno društvo u BiH susreće prilikom rasprave 

o reformi Ustava. 

Posebno je skrenula pažnju na mogućnosti definisanja mehanizama usvojenih od strane pojedinih država 

poput Islanda i Albanije u cilju olakšanja učešća javnosti u procesima izrade i refrome ustava. 

U okviru drugog panela, na temu Reforma Ustava Bosne i Hercegovine, potencijali rodne 

http://libusb.ru/shkolniku/agencija-za-ravnopravnost-spolova-bosne-i-hercegovine/
http://libusb.ru/shkolniku/agencija-za-ravnopravnost-spolova-bosne-i-hercegovine/


perspektive, govorile su i članice inicijative Građanke za ustavne promjene. 

 

 

Kreiranje Bloga inicijative 

Blog inicijative Građanke za ustavne promjene kreiran je sa nemjerom da promoviše aktivnosti 

Inicijative, omogući korisnicima da pristupe Inicijativi i sažme postojeće napore organizacija civilnog 

društva u pogledu reforme Ustava BiH.  

Blog dostupan na: https://gradjankezaustavnepromjene.wordpress.com/  

 

Prioriteti inicijative Građanke za ustavne promjene dio Decembarskih zahtjeva Inicijative za 

monitoring EU integracija 

Predstavnici_ce Inicijative za monitoring evropskih integracija predstavili su dokument Decembarski 

zahtjevi za mandatni period 2014-2018. Dokumet, koji sadrži 78 zahtjeva, kako unaprijediti život 

građana_ki u BiH, poboljšati socijalnu situaciju, jačati borbu protiv korupcije,  uputili su 

Predstavničkom domu Parlamentarne skupštine BiH. 

Prioriteti inicijative Građanke za ustavne promjene koji se tiču uvođenja afirmativnih mjera i proširenja 

kataloga prava odredbama vezanim za oblast zdravstvene, porodične i socijalne zaštite integrisani su dio 

Decembarskih zahtjeva (3. i 4. zahtjev). 

Namjera je da dokument podrži programe političkih stranaka, ali i da se njima mjeri rad institucija u 

naredne četiri godine, kada je riječ o napretku BiH na putu evropskih integracija. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://gradjankezaustavnepromjene.wordpress.com/


MIR SA ŽENSKIM LICEM  

Helsinški parlament građana Banja Luka u 2014. bio je i dio projekta “Mir sa ženskim licem” koji su, uz 

finansijsku podršku fondacije Kvinna till Kvinna, realizovale organizacije „Lara“ iz Bijeljine i 

„Horizonti“ iz Tuzle. U sklopu ovog projekta realizovane su radionice o suočavanju sa prošlošću za 20 

aktivistkinja iz ženskih nevladinih organizacija, radionice sa ženama u nevladinom sektoru, ženama u 

politici i u prosvjeti, te edukativni trening za trenerice o suočavanju sa prošlošću i mirovnom aktivizmu. 

U projektu je, uz nositeljke, učestvovalo još 11 organizacija iz BiH i to: UG Budućnost Modriča, 

Fondacija CURE Sarajevo, MOST Višegrad, Centar za pravnu pomoć ženama Zenica, Forum žena 

Bratunac, Žena BiH Mostar, Udruženje građanki Grahova Bosansko Grahovo, Glas žene Bihać, 

Helsinški parlament građana Banja Luka i Fondacija Udružene žene Banja Luka. 

 

Imajući u vidu nedovoljno učešće žena u javnom i političkom životu, cilj ovog projekta bilo je da se 

osnaže žene u 11 lokalnih zajednica širom BiH da uzmu aktivno učešće u mirovnom aktivizmu i budu 

promoterke suživota i pomirenja. Helsinški parlement je nakon uspješno realizovane radionice za 

aktivistice, političarke i prosvjetne radnice u oktobru 2013, pripremio i realizovao izložbu u sklopu 

aktivnosti „Ženski karavan mira“. U Banjalučkom studentskom pozorištu je, 29. maja 2014, održana 

izložba „Mir sa ženskim licem“ na kojoj su promovisane priče o 11 žena koje su se u proteklom periodu 

izdvojile po svojoj dobroti, hrabrosti i solidarnosti i na vrlo specifičan način učestvovale u izgradnji 

drugačijeg, poslijeratnog društva. Na izložbi je promovisana i inicijativa za povećanje broja ulica sa 

ženskim imenom u našem gradu, kao i inicijativa za uspostavljanje „Dana sjećanja na stradanje žena u 

ratu u BiH“. Naši gosti bili su profesorka Biljana Babić, koja nam je govorila o znamenitim 

Banjalučankama, te Srđan Šušnica od kog smo čuli nešto više o ulicama našeg grada koja nose imena 

zaslužih žena.  Ova aktivnost je, budući da je organizovana nedugo nakon polava, imala i humanitarni 

karakter. U sklopu kampanje „Žena ženi“ na izložbi smo prikupljali higijenske proizvode za ženske 

pakete koji su kasnije distribuirani ženama u poplavljenim područjima.  

 



Programsko područje: Stvaranje uslova za intenzivnije uključivanje mladih u javni život 

Ciljevi programskog područja su stvaranje pretpostavki za intenzivnije uključivanje mladih u javni život, 

osnaživanje i povezivanje mladih po interesnim područjima za aktivnije učešće u javnom životu, kao i 

povećanje broja mladih u političkom životu. Realizujemo ga kroz edukativne aktivnosti, kampanje, 

analize položaja omladine u različitim društvenim oblastima i promociju mladih aktivista. 

VOLONTERSKI PROGRAM 

U toku 2014. godine HPG je nastavio raditi na jačanju svog volonterskog programa, trudeći se da 

uspostavti širu mrežu volontera i volonterki zainteresovanih za rad u organizaciji. U septembru smo 

primili novu volonterku iz Njemačke Klaru Uč (Clara Utsch)  koja će sa nama ostati godinu dana, 

ponovo smo organizovali besplatni  kurs njemačkog jezika, kao i seriju radionica za volontere_ke. Kao i 

prethodne godine učestvovali smo u programu Youth in Action, kao i na seminarima i edukativnim 

radionicama drugih organizacija civilnog društva.    

Stand up and get lucky 

Volonterski sektor Helsinškog parlamenta građana Banja Luka u 2014. godini bio je dio projekta Stand 

up and get lucky, realizovanog od strane organizacije Mladi volonteri Visoko. Na ovom projektu učešće 

su uzele i druge organizacije iz BiH i to: GRAD Goražde,  ANEA Gračanica,  ToPeer  Doboj, BOSPO 

Tuzla,  PRONI Brčko, Asocijacija mladih Foča, ONAuBiH i Vijeće mladih grada Mostara. Projekat je 

finansijski podržan od strane Ambasade Kraljevine Norveške u Bosni i Hercegovini sa osnovnim ciljem 

osnaživanja mladih ljudi kako bi prepoznali ključne probleme koji su uzrokovani političkom situacijom i 

kako bi se uticalo na rješavanje tih problema pomoću podizanja građanske svijesti i promovisanja 

kulture demokratskog učešća u zajednicama. U sklopu projekta 13. septembra organizovana je radionica 

sa 30 mladih starijih od 18 godina na temu izbora, izbornog procesa u našoj zemlji, te uloge mladih u 

izborima u prostorijama Instituta za razvoj mladih i zajednice Perpetuum mobile. Kroz interaktivne 

vježbe i diskusije učesnici_ce su dali_e svoje viđenje i stav o tome koliko su mladi bitan aspket izbornog 

procesa, koliko su aktivni, te koliko znaju o izborima i funkcijama koje se biraju na predstojećim 

izborima. 

Dio ovog projekta bila je i ulična akcija „Mijenjaj loše navike – Izađi 12. oktobra“, koju smo 

organizovali 3.10.2014. godine sa udruženjem građana Oštra Nula. Cilj ove akcije bio je motivisati 

mlade ljude da ne zanemare važnost izbora, kao i svog glasa, i da izađu i glasaju 12. oktobra. Na 

ulicama Banjaluke dijeljeni su promotivni leci na kojima smo pobrojali primanja i troškove BiH vlasti u 

posljednje četiri godine, te pitali građane_ke šta izbori donose njima, a šta onima koje izaberu.  

Moto akcije bio je „Kriv_a sam!“ kroz šta smo pokušali u našim sugrađanima probuditi odgovornost za 

rezultate, tada, predstojećih izbora. 

 

 

 

 



 

Vikend aktivizma 

Naše volonterke u 2014. dobile su priliku i da se okušaju kao samostalne trenerice. Udruženje građana 

Oštra nula po drugi put je organizovalo Vikend aktivizma, a volonterke Helsinškog parlamenta građana 

bile su zadužene za izgradnju tima, te trening na temu Stereotipi-Predrasude-Diskriminacija: 

Različitosti-Multikulturalnost-Prihvatanje. Ovi treninzi bili su sastavljeni od niza interaktivnih radionica 

koje su za cilj imale izgradnju povjerenja, prevazilaženje postojećih predrasuda i stereotipa i što 

efikasniji rad u grupi. 

 



 

 

 

 

 

 

 

 

 



Kurs njemačkog jezika 

 

Uz pozitivne reakcije učesnika_ca volonterka HPG-a, Klara Utč, oktobra 2014. godine počela je sa časovima 

njemačkog jezika. 

Više od 12 učesnika_ca naprednog znanja pohađali su časove dva puta sedmično, sa ciljem unapređenja njihovih 

vještina govorenja i slušanja. Kroz igrice, raspravljajući o kontroverznim temama u relaksirajućoj atmosferi i 

učeći gramatiku, učesnici_ce kursa su konstantno imali priliku nadograditi svoje znanje te upoznati se sa jezikom. 

Zahvaljujući mnogobrojnim vježbama konverzacije u okviru koje su studenti_ce razgovarali_e o svom privatnom 

životu, razmjenjujući mišljenje na različite teme, stvorila se i  koherentnost grupe na ličnom nivou. 

 

 

Sajt volonterskog servisa 

Činjenicu da su naše volonterke svestrane potvrđuje i izrada mini sajta volonterskog servisa Helsinškog 

parlamenta građana Banja Luka. Naime, nakon nekoliko različitih treninga iz oblasti društvenih mreža i 

online marketinga, naša volonterka Mirjana Ribić odlučila je pripremiti i dizajnirati sajt na kojem će 

posjetioci moći naći sve informacije koje se tiču volonterskog servisa. Ubrzo su joj se u tom poduhvatu 

pridružile i ostale koleginice odlučivši da zajednički raspišu konkurs za prijem novih volontera u našu 

organizaciju. U te svrhe su pripremile različite promotivne sadržaje i predstavile volonterske timove na 

posve jedinstven i kreativan način. Rezultat njihovog rada možete vidjeti na: 

https://volunteers4hcabl.wordpress.com 

 

Šuplja stijena 

Volonterka Helsinškog parlamenta građana, Nikolina Gavrić, predvodila je bh. tim koji je  učestvovao u 

radu EU Proljetne škole (EU Spring School) koja je održana u Šupljoj Steni kraj Beograda u periodu od 

3. do 10.  maja 2014.  Škola je okupila 60 mladih ljudi iz 12 različitih zemalja koji su, tokom sedam 

dana, učili o institucijama i načinu funkcionisanja Evropske Unije, te problemima, prednostima i 

izazovima sa kojima se ova zajednica susreće. Diskutovalo se o nezaposlenost mladih, proširenju EU i 

https://volunteers4hcabl.wordpress.com/


konceptu evropskog građanstva i osjećaja pripadnosti Evropskoj Uniji. Većina učesnika_ca se složila da 

je identitet nacionalih država još uvijek jači od onog zajedničkog evropskog identiteta. Obzirom da je 

Youth in Action program koji promoviše i podstiče mobilnost mladih, sticanje saznanja o različitim 

temama kao i upoznavanje novih kultura, neizostavan dio sedmodnevnog programa je i bio 

interkulturalno veče kada su sve zemlje imale priliku da predstave djelić svoje kulture, tradicije, 

gastronomije i običaja.  

 

 

 

INFO KUTAK 
_____________________________________________________________________________ 

     

Protesna šetnja 

U želji da pokažemo solidarnost i podržimo zahtjeve radnika i radnica u Tuzli, tim Helsinškog 

parlamenta građana organizovao je 7. februara spontanu šetnju od Narodnog pozorišta RS do Trga 

Krajine na kojoj nam se pridružilo stotinjak građana i građanki Banjaluke. Kao organizacija koja se bori 

za zaštitu i poštivanje ljudskih prava, smatrali smo svojom obavezom da izađemo na ulicu i pokažemo 

sunarodnicima iz Tuzle da podržavamo njihove opravadane zahtjeve za isplatama zaostalih plata, 

povezivanjem staža, obezbjeđivanjem minimuma zdravstvene zaštite i preispitivanjem procesa 

privatizacije, posebno imajući u vidu i vrlo sličnu situaciju u kojoj su našla i brojna preduzeća iz RS. 

Nakon ove šetnje, u javnosti se pojavila publikacija, u ediciji SNSD, pod nazivom “Rušenje Republike 

Srpske – tehnologija i teorija prevrata” u kojoj je objavljena tzv. crna lista sa imenima organizacija, 

medija i pojedinaca_ki koji_e se optužuju za rušenje ustavnog poretka RS, a među njiima se našla i naša 

organizacija.  



Zbog objavljivanja imena naše organizacije na tzv. “crnoj listi” i krajnje proizvoljne i neargumentovane, 

ali vrlo ozbiljne optužbe da urušavamo ustavni poredak RS, podnijeli smo, zajedno sa Transparency 

International BIH, Centrom za informativnu dekontaminaciju mladih, Svetlanom Cenić i Tanjom Topić, 

Osnovnom sudu u Banjaluci tužbu za klevetu.  

 

 
 

 

Mirovni događaj Sarajevo 2014 

 

U sklopu obilježavanja 100-godišnjice od izbijanja Prvog svjetskog rata i promocije mira i nenasilja, u 

Sarajevu je, u periodu od 6. do 9. juna, organizovan Mirovni događaj Sarajevo 2014 koji je okupio više 

od 2000 ljudi iz 32 zemlje svijeta. U organizaciji ovog događaja učestovalo je više mirovnih 

organizacija iz Njemačke, Italije, Francuske, Austrije i Bosne i Hercegovine. Helsinški parlament 

građana je učestvovao, kako u organizaciji samog događaja, tako i u njegovoj realizaciji.  

Uoči samog događaja, 5. juna, organizovali smo doček Mirovnog karavana iz Italije u prostorijama 

Društveno-kulturnog centra Incel. Grupi koju je činilo 50 Italijana_ki, mirovnih aktivista_kinja, 

predstavili smo svoju organizaciju i projekte na kojima radimo, kao i istoriju i kulturu Banjaluke. Sa 

gostima iz Italije razmijenili smo iskustva na polju izgradnje mira i kulture dijaloga, a gosti su izrazili 

želju da nas ponovo posjete. 

U sklopu Omladinskog kampa na Ilidži koji je okupio više od 150 mladih ljudi iz BiH i svijeta, 

organizovali smo muzičke radionice i radionice za izradu grafita. Banjalučki bend Aurora radio je, 

zajedno sa učesnicima kampa, na osmišljavanju pjesme The Change koja je izvedena na završnoj 

manifestaciji zatvaranja Peace eventa u Sarajevu 9. juna. Pored toga, bend Aurora je učestvovao u 

humanitranom koncertu koji je održan u klubu Sloga 7. juna, a sav prilog skupljen na koncertu bio je 

namjenjen ljudima u poplavljenim područjima BiH. Radionicu grafita pohađalo je desetak učesnika 



kampa, koji su osmislili i nacrtali grafite koji su ostali da krase zidove „Spajalice“, obrazovnog centra 

Udruženja Kult iz Sarajeva.   

Učestvovali smo i na Peace Fair na kojem su se predstavile mirovne organizacije iz različitih zemalja 

svijeta, te podržali organizaciju konferencije „Učešće i položaj žena u ratu od 1914. do 2014“. 

Konferencija je bila jedinstvena prilika da se analiziraju iskustva i uloge žena u ratu i izgradnji mira, a 

one su različite, kompleksne i nikako nisu limitirane ulogom žrtve. 

 

 
Ceremonija otvaranja „Mirovnog događaja Sarajevo 2014“, 6. juni 2014. 

 

Tim building na Vlašiću 

 

Aktivisti i aktivistkinje HPG okupili su se u periodu od 24. do 27. februara na Vlašiću u sklopu 

radionice izgradnje kapaciteta koja je imala za cilj da osoblje i volonteri razmjene stečena znanja i 

iskustva u različitim oblastima, da se bolje upoznaju sa dosadašnjim radom organizacije i trasiraju 

pravce daljeg rada. Sve radionice su u potpunosti bile kreirane i vođene od strane učesnika_ca radionice, 

a različite timske aktivnosti uključivale su nezaboravnu potragu za blagom vrletima Vlašića,  igranje 

društvenih igara i, naravno, svirke uz gitaru.  

 



 
 

 

 

Komiteta RS za borbu protiv govora mrženje 
 

Predstavnik HPG BL Aleksandar Žolja, jedan je od članova Komiteta Republike Srpske za brobu protiv 

govora mržnje na internetu. Osnivanje  Komiteta iniciralo je Ministarstvo porodice omladine i sporta u 

vladi RS, u skladu sa međunarodnom kampanjom Savjeta Evrope. Komitet sačinjavaju predstavnici šest  

ministarstva, Prosvetno pedagoškog zavoda, RTRS, Ombudsmana za djecu, te omladinskih i nevladinih 

organizacija. 

Prvom sastanku Komiteta, koji je održan 7. aprila,  prisustvovali su i  gosti iz Hrvatske i Srbije, koji su 

prezentovali svoje kampanje protiv govora mržnje. Komitet RS biće zadužen za informisanje i 

senzibiliziranje ljudi, prije svega mladih u RS i BiH o govoru mržnje na internetu i njegovim 

posljedicama. 

 

 

Pekinška deklaracija i Platforma za akciju  

 

2015. godine navršava se 20 godina od usvajanja Pekinške deklaracije i Platforme za akciju, jednih od 

najvažnijih međunarodnih dokumenata u oblasti zaštite i promocije ženskih ljudskih prava. S ciljem 

izrade Izvještaja po Pekinškoj deklaraciji Agencija za ravnopravnost polova BiH je organizovala seriju 

konsultativnih sastanaka, a jedan takav bio je i u Banjaluci 23. aprila 2014. godine.  Predstavnik 



Agencije Adnan Kadribašić izjavio je da je dosta toga je urađeno na planu ravnopravnosti polova, 

„usvojeni su brojni zakoni, strategije i akcioni planovi, ali i dalje ostaje neriješeno pitanje njihove 

primjene u praksi“. Na sastanku se razgovaralo o postignućima i izazovima u 12 prioritetnih oblasti, 

kako su definisane u Pekinškoj platform, a nakon sastanka Helsinški parlament građana dostavio je 

Agenciji više izvještaja i dokumenata koji dočaravaju stepen napretka u ostvarivanju ženskih ljudskih 

prava u pojedinim oblastima.  

 

 

Majkl Slejbi u Banjaluci 
 

Zajedno sa Američkom ambasadom u Bosni i Hercegovini Helsinški parlament građana organizovao je 

25. maja gostovanje Majkla Slejbija, jednog od vodećih lidera za strategije digitalnih i društvenih medija 

u SAD, u DKC Incelu.  

Slejbi je, u izlaganju, podvukao važnost korištenja novih medija, mobilnih aplikacija, tvitera i facebooka 

za rad nevladinih organizacija i istakao da novi mediji mogu značajno doprinijeti povećanju uticaja i 

većoj vidljivosti organizacija civilnog društva.  

Slejbi je, između ostalog, učestvovao u vođenju predizborne kampanje Baraka Obame, a bio je u 

savjetodavnom timu različitih on-line kampanja i organizacija, kao što su UN, U.S. State Department, 

Fuck Cancer, Bright Pink, Ja sam ta djevojka”, “LiveStrong”, “Citizen Effect” and Jumo. Neke od 

njegovih specijalnosti tiču se „razumjevanja umreženog svijeta“, „integirsanja on-line tehnologija u rad 

organizacija i političkih subjekata“, „osnaživanja građanskih resursa u mjenjanju zajednica“, itd.  

 

 

POPLAVE  

 

Aktivisti i aktiviskinje Helsinškog parlamenta građana Banjaluka, u saradnji sa drugim organizacijama,  

privatnim firmama i pojednicima_kama, uključili su se, već od prvog dana katastrofalnih poplava, u 

akcije pomaganja i prikupljanja pomoći. 

Akcije su se uglavnom odvijale spontatno, angažovali smo se na čišćenjima poplavljenih kuća, 

pakovanju paketa pomoći, istovaranju i pretovaranju, te prikupljanju različitih vrsta pomoći (od odjeće i 

obuće, do hrane za bebe i dječijih dušeka, te higijenskih potrepština za žene u sklopu akcije Žena ženi). 

HPG je takođe, putem twitter i facebook profila, objavljivao sve relevantne informacije, brojeve važnih 

telefona, adrese na koje se može dostaviti pomoć, te upozorenja koja su se ticala opasnosti od mina ili 

zaraznih bolesti.  

HPG je uz odobrenje Instituta za javno zdravstvo RS i Ministarstva zdravlja i socijalne zaštite RS 

pripremio 11500 komada informativnih letaka pod nazivom ,,Šta učiniti nakon poplave“ sa važnim 

telefonskim brojevima u  slučaju poplava za trinaest ugroženih opština/gradova Republike Srpske. Ovi 

leci su podijeljeni prilikom posjeta poplavljenim područjima.  

 



 
 

 

 

Fond solidarnosti 

 

Helsinški parlament građana, TI BiH, Centar za životnu sredinu i Oštra nula podnijeli su 12. juna   

komentare na vladin prijedlog Zakona o fondu solidarnosti. Komentari su dostavljeni poslaničkim 

klubovima u Narodnoj skupštini RS. Osnovne primjedbe odnosile su se na nejasno napisan tekst, 

netransparentnost, sastav Upravnog odbora (u kojem bi većinu činili članovi Vlade), te način 

prikupljanja sredstava u Fond (izdvajanja od plata, penzija, porez na registraciju, itd).  

 

Podrška udruženju Duga 

 

Članice Udruženja “Duga” i manja grupa građanki i građana okupili su 27. juna ispred prostorija 

Udruženja kako bi spriječili najavljenu deložaciju Udruženja.  

Uz transparente „Grad dao, grad uzeo“ i „Naša Duga je zbrinula 150000 korisnica“, članice Udruženja 

su pokušale skrenuti pažnju da se u njihovim prostorijama okupljaju žene iz najranjivijih grupa, žene 

žrtve rata, žene poginulih u ratu, samohrane majke i mnoge druge kojima sistem nije pomogao.  

Helsinški parlament građana, kao nevladina organizacija koje je prošla kroz slično iskustvo, podržao je 

članice Udruženja “Duga”. Smatramo da je važno biti solidaran sa onima koji nemaju moć odlučivanja i 

moć da se bore protiv zloupotreba i manipulacija. Administrativna služba grada Banjaluka obavezala se 

na razvijanje i unapređivanje saradnje sa organizacijama civilnog društva, ali to demonstriraju tako što 



nevladinim organizacijama uskraćuju prostorije koje su im nekada dali na raspolaganje. Iako za to imaju 

pravnu osnovu, bilo je potrebno uložiti malo napora i dobre volje da se ponude neka druga rješenja. 

Humanitarno udruženje žena “Duga” dobitnik je plakete grada za svoj dugogodišnji humanitarni rad, 

kao udruženje koje je pomoglo 150.000 lica, prije svega žena, djece i njihovih porodica te dalo i daje 

veliki doprinos prevenciji siromaštva i očuvanju zdravlja žena i djece. 

 

 

Follow up trening Integrisane sigurnosti u Gruziji 

 

Treningu održanom u periodu od 22. do 25. januara 2014. u glavnom gradu Gruzije prisustvovala je i 

predstavnica HPG Svjetlana Marković.  

Trening je predstavljao nastavak treninga iz 2013. godine i imao je za cilj ponovno okupljanje 

aktivistkinja sa Balkana i Zakavkazja kako bi razmjenili iskustva u primjeni koncepta integrisane 

sigurnosti u svojim sredinama i dodatno osnažile u pogledu pružanja novih treninga u ovoj oblasti.  

 

 
 

Regionalna radionica za mlade liderice 

  

Predstavnice HPG i Fondacije Udružene žene učestvovale su u regionalnom treningu za mlade liderice  

koji je počekom maja održan u Skoplju. Trening je okupio mlade aktivistkinje i liderice iz Albanije, 

BiH, Kosova, Makedonije i Srbije kako bi diskutovale, upoznale se i naučile kako mogu voditi 

organizacije i razvijati buduću saradnju. Radionica je takođe pružila odličnu priliku mladim ženama da 

dodatno razviju svoje kapacitete i znanja u oblastima feminizma, liderstva, razmjene informacija, 

primjera dobre prakse djelovanja i regionalnog umrežavanja.   

 

 

 



Dan borbe protiv fašizma i antisemitizma 

 

U sklopu kampanje međunarodne mreže UNITED (http://www.unitedagainstracism.org/), Helsinški 

parlament građana Banjaluka u saradnji sa Komitetom za borbu protiv govora mržnje i Institutom za 

razvoj mladih i zajednice Perpetuum Mobile obilježio je Međunarodni dan borbe protiv fašizma i 

antisemitizma - 9. novembar. U prostorijama Instituta za razvoj mladih i zajednice Perpetuum Mobile 

održana je projekcija filma “Event-how racist are you”, koji prati eksperiment Amerikanke Jane Elliot. 

Ova učiteljica iz Ajove još od 1970. širom planete sprovodi eksperiment koji, nažalost, i dalje pokazuje 

svakodnevne prijetnje fašizma. Elliot praktikuje podijeliti grupu ispitanika po boji njihovih očiju i to 

tako što svijetlooke postavlja u poziciju diskriminisanih tokom čega u razgovoru sa tamnookim 

ispitanicima simulira proces segregacije koji je specifičan za fašistička uređenja. Prikazani film prati 

ovaj eksperiment u Engleskoj, a možete ga pogledati na http://youtu.be/6MYHBrJIIFU. 

 

Posjeta Izraelu 

 

Aktivistice osam nevladinih organizacija iz BiH, uključujući i Helsinški parlament građana, bile su 

sredinom novembra u studijskoj posjeti Izraelu tokom koje su se sastale sa palestinskim i izraelskim 

predstavnicama organizacija civilnog društva koje se bore protiv nasilja nad ženama i rade na polju 

izgradnje mira. Posjeta je obuhvatila i sastanak sa  predstavnicama Centra za ženske studije u Nablusu 

koji od 2002. godine radi sa ženama koje su u okršajima i nemirima izgubile najbliže članove familije i 

koje sarađuju sa Izraelkama čiji sinovi ili muževi su poginuli u ratu.  

 

“Za pomirenje i dostojanstvo: uloga žena i manjina u procesu izgradnje povjerenja” 

 

Povodom 10. decembra, Dana ljudskih prava, akademski tim Univerziteta u Edinburgu, Centar za 

empirijsko istraživanje religije (CEIR), Mreža za izgradnju mira i Helsinški parlament građana Banja 

Luka organizovali su  okrugli sto na temu „Za pomirenje i dostojanstvo: uloga žena i manjina u procesu 

izgradnje povjerenja“. 

Na okruglom stolu su prezentovani rezultati istraživanja o stavovima građana i građanki spram 

pomirenja i izgradnje povjerenja u 13 gradova Bosne i Hercegovine, uključujući i Banjaluku. 

Istraživanje je rađeno na uzorku od 2.606 građana_ki čime je ovo i najveće istraživanje na temu 

pomirenja u BiH nakon 1995. godine. 

„Interesantno je da, kada se gleda prosjek svih 13 lokalnih zajednica, dvije trećine građana podržava 

procese pomirenja i pozitivno se izrazilo o ovim procesima. Naravno da postoje varijacije između 

lokanih zajednica. Na primjer, građani i građanke Banjaluke podržavaju ove procese i to mnogo više od 

prosjeka, a nešto manje podržavaju u Bijeljini i Srebrenici. Zanimljivo je da kategorije ljudi koji najviše 

podržavaju ove procese su oni koji su bili direktno uključeni u rat – ratni vojni invalidi, bivši logoraši, 

vojnici. Oni međusobno već imaju izgrađene odnose i imaju zajedničke incijative“, izjavio je Davor 

Marko, iz istraživačkog tima Univerziteta u Edinburgu. 

On je istakao da ove procese najmanje podržavaju mladi koji su rođeni nakon rata. 

„Tražeći uzroke zašto je to tako dobili smo odgovore da su mladi socijalizovani u već podijeljenom 

društvu u kojem dominiraju politički narativi koji su prilično isključivi prema drugim i drugačijim“, 

rekao je Marko dodajući da su ovakvim stavovima mladih doprinijeli i klasični, tradicionalni mediji, koji 

zagovaraju interese samo određenih političkih partija, te porodica i škola.  

Istraživanje je takođe pokazalo da do pomirenja i većeg povjerenja među građanima može doći ukoliko 

se popravi socio-ekonomska situacija u cijeloj državi.  

http://l.facebook.com/l.php?u=http%3A%2F%2Fwww.unitedagainstracism.org%2F&h=SAQE8DJPQ&enc=AZPb3Xj9YhzXINeEQvff8ph2hlacyNrR1-AIPQxj14fqb3zD2RnBMzwVRIcx_JWBhG3FxllO4hMdw7zhTXB1gnL-1vV4rjrbNJ72L4H0ZvKRSZ9nPfuSzI3P6iiH2mM7KiIFOnOv3XTa7udcAfQWYhbW&s=1
http://youtu.be/6MYHBrJIIFU


 

Studijska posjeta Briselu 

 

Predstavnica Helsinškog parlamenta građana i saradnica Ženske alternativne vlade BiH Svjetlana 

Marković, u periodu od 10. do 15. novembra, učestvovala je u petodnevnoj studijskoj posjeti 

institucijama Evropske Unije u Briselu u okviru koje se održao i dvodnevni trening zagovaranja na teme 

ženskih ljudskih prava i ravnopravnosti polova u pogledu evropskih integracija. 

U okviru studijske posjete, učesnice su imale priliku posjetiti i delegaciju Evropske komisije zaduženu 

za proširenje EU, Komitet za spoljnu politiku Evropskog parlamenta, Evropsku službu za spoljnu 

politiku kao i Komitet za pitanja ravnopravosti polova.  

Pored predstavnice HPG, u studijskoj posjeti učestvovale su i aktivistkinje za ljudska prava iz Srbije, 

Makedonije, Albanije, Crne Gore i Kosova, a posjeta je finansirana od strane KtK fondacije iz Švedske. 

 

PROSLAVA 18 ROĐENDANA HPG 

 

Povodom 18 godina rada i postojanja, Helsinški parlament građana organizovao je 29. decembra 2014. 

rođendansku zabavu. Bila je to prilika da se zahvalimo svim ljudima, sa kojima smo radili i sa kojima 

radimo na saradnji, pomoći i podršci, da sumiramo rezultate našeg dosadašnjeg rada, ali i da se u dobroj 

atmosferi, uz drage ljude i odičnu muziku, opustimo i zabavimo. Jer smo mi to zaslužili! 

 

 
Tim Helsinškog parlamenta građana Banja Luka 

 



 

 

PUBLIKACIJE U 2014 

 

Mir sa ženskim licem  

„Mir sa ženskim licem“ simbolizuje višegodišnje nastojanje aktivistkinja ženskih organizacija u Bosni i 

Hercegovini da prevaziđu fizičke i simboličke barijere uspostavljene ratom, a podvučene „mirom“ i 

grade demokratsko, rodno svjesno i pravedno društvo. To je put da žene aktivno učestvuju u izgradnji 

mira u kojem bi se jasno prepoznala i ženska strana rata, herojstvo u preživljavanju ratnih nesreća, 

zločini nad ženama i njihova stradanja. U ovoj publikaciji objavljene su priče 11 heroina, žena izuzetnih 

zbog svoje hrabrosti, odvažnosti i beskrajne dobrote. 

 

 

PROMOTIVNI MATERIJAL Helsinškog parlamenta građana u 2014. 

 

 



 

 

EDUKATIVNI PROGRAMI U PONUDI 

 

Civilno društvo i ljudska prava 

 

Osnovni treninzi 

Naziv treninga Teme 

Civilno društvo i aktivizam pojam civilnog društva, pojam nevladinih 

organizacija, uloga, status i zakonski okvir u BiH, 

formiranje i registrovanje nevladine organizacije, 

pojam aktivizma i sl... 

Ljudska prava u mojoj 

zajednici 

ljudska prava, istorijat, pojam diskriminacije, 

mehanizmi zaštite ljudskih prava, ugrožene grupe, 

modaliteti uticaja na vlast radi zaštite ljudskih 

prava... 

Ravnopravnost polova pojam pola i roda, pojam diskriminacije po osnovi 

pola, rodni stereotipi i predrasude, seksualnost, 

položaj žena i muškaraca u BiH društvu, zakonski 

okvir za ravnopravnost polova u BiH... 

 

 

Napredni treninzi/Treninzi za profesionalne grupe 

Naziv treninga Teme 

Rodno osjetljive politike pojam rodne analize, rodno osjetljive i rodno 

odgovorne praktične politike... 

Izvještavanje o različitostima 

u medijima 

uloga medija u savremenom društvu, stereotipi i 

predrasude u medijima, društveno marginalizovane 

grupe i njihovo prikazivanje u medijima, 

diskriminacija u medijima (mogućnost fokusa na 

specifične teme)... 

Rodno osjetljivo izvještavanje 

u medijima  

uloga medija u savremenom društvu, portreti 

muškaraca i žena u medijima, diskriminacija u 

medijima, zakonski okvir za rad medija u BiH, rodna 

analiza medijskih sadržaja (mogućnost fokusa na 

specifične teme)... 

Razvoj volonterizma  Pojam volonterizma, načini za uključivanje i 

angažovanje volontera u rad organizacije, zakonski 



okvir, razvoj volonterske mreže ... 

 

Izgradnja kapaciteta organizacije 

Naziv treninga Teme 

Vođenje nevladine 

organizacije i obezbjeđivanje 

sredstava za rad 

pojam nevladine organizacije, zakonski okvir za 

djelovanje nevladinih organizacija, struktura 

nevladine organizacije i donošenje odluka, misija, 

vizija i programske aktivnosti nevladinih 

organizacija, načini finansiranja nevladinih 

organizacija... 

Izrada strateškog plana Strateško planiranje i važnost planiranja, misija i 

vizija, analiza problema, programsko planiranje, 

ciljevi i rezultati, analiza unutrašnjih i vanjskih 

pretpostavki za realizaciju plana, saveznici i 

protivnici... 

Izrada projektnih prijedloga Pojam projektnog prijedloga, analiza problema, 

ciljeva i rezultata, matrica logičkog okvira, 

popunjavanje forme projektnog prijedloga, 

finansijski aspekt projekta i projektni budžet, ugovor 

sa donatorima...  

Osnove finansijskog vođenja 

nevladinih organizacija 

Specifičnosti rada nevladinih organizacija i zakonski 

okvir, finansijske obaveze nevladinih organizacija 

prema državi i prema donatorima, usklađivanje 

zahtjeva donatora i domaćih finansijskih institucija, 

organizovanje finansijskog poslovanja u NVO... 

 

Izgradnja ličnih kapaciteta 

Naziv treninga Teme 

Javno zagovaranje, vođenje 

kampanje, lobiranje 

Pojam javnog zagovaranja, planiranje akcije javnog 

zagovaranja, ciljne grupe javnog zagovaranja, 

pojam kampanje, pojam lobiranja... 

Odnosi s javnošću i 

predstavljanje u medijima 

Pojam odnosa s javnošću, metode komunikacije u 

odnosima s javnošću, odnosi s medijima, kako 

postati vijest, načini komunikacije s medijima, 

saopštenje za javnost, pres konferencija, 

specifičnosti tv i radio nastupa... 

Rješavanje sukoba, 

pregovaranje i nenasilna 

komunikacija 

Pojam sukoba, načini rješavanja sukoba, interesno 

zasnovano rješavanje sukoba, pozicije i interesi u 

sukobu, mirenje i medijacija, komunikacijske 

vještine – nenasilna komunikacija... 



Pregovaranje Pojam pregovaranja, interesno zasnovano 

pregovaranje, pozicije i interesi, prepreke 

pregovaranju i put do sporazuma, faze u postupku 

pregovaranja, analiza opcija i utvrđivanje 

prijedloga... 

Facilitacija i donošenje odluka Pojam facilitacije, donošenje odluka u grupi, 

komunikacijske vještine, kompromis i konsenzus, 

put do konsenzusa, glasanje... 

Integralna sigurnost  pojam integralne sigurnosti, prepoznavanje izazova i 

prijetnji, analiza konteksta, kreranje sigurnog  

prostora za rad i djelovanje, razvoj strategija za 

primjenu koncepta integralne sigurnosti ... 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Organizacijska struktura Helsinškog parlamenta građana Banja Luka 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Skupština 

Upravni odbor 

Izvršna direktorica/or 

Programski sektor 
Rukovodilac/teljica 

programa 

Sekretar/ica Finansijski sektor 
Rukovodilac/teljica 

finansija 

Koordinatori/ce 
projekata 

Programsko područje:  
Jačanje civilnog društva i 
transformacija javne vlasti 

u servis građana 
 

Koordinatori/ce 
projekata 

Programsko područje: 
Programi za rodnu 

jednakost 

Koordinatori/ce 
projekata 

Programsko područje: 
Ravnopravnost polova i 
Stvaranje uslova za jače 

uključivanje mladih u javni 
život 

Sektor za 
izdavačku 
djelatnost i 

odnose s javnošću 

Asistenti projekata 
Volonteri 

Računovodstveni biro 



 

PREGLED RASPOLOŽIVIH SREDSTAVA I TROŠKOVA 
U 2014. GODINI 

IZNOS U KM IZNOS U EUR 

       
RASPOLOŽIVA SREDSTVA U 2014. GODINI 

Neutrošena sredstva iz 2013. godine 525401.99 268633.77 

Donatorska sredstva 1015793.09 519366.76 

Individualne donacije udruženju 12928.38 6610.18 

Prihod od članarina 8724.00 4460.51 

Povrat PDV-a  2625.38 1342.34 

UKUPNO RASPOLOŽIVA SREDSTVA 1565472.84 800413.55 

       
TROŠKOVI U 2014. GODINI 

Neto plate 111350.30 56932.50 

Porezi i doprinosi na plate 70491.01 36041.48 

Troškovi kancelarije (iznajmljivanje prostora, struja, voda,  
grijanje itd.) 

7671.52 3922.39 

Troškovi telefona i interneta 3037.82 1553.21 

Troškovi spoljnog knjigovodstvenog servisa i revizije 
finansijskih izvještaja 

19130.90 9781.47 

Troškovi bankovnih provizija 3979.44 2034.66 

Troskovi aktivnosti 753474.03 385245.15 

UKUPNI TROŠKOVI 969135.02 495510.87 

       Raspoloživa sredstva za 2014. godinu 1565472.84 800413.55 

Ukupni troškovi u 2014. godini 969135.02 495510.87 

Neutrošena sredstva u 2014. godini 596337.82 304902.69 

 

 

 

 

 

 

 

 

 



Osoblje Helsinškog parlamenta  

građana:  

Dragana Dardić  

Aleksandar Žolja 

Edin Vehabović 

Svjetlana Marković 

Vesna Stojanović 

Željka Umićević 

Jelena Babić 

Mladen Protić 

Jelena Despotović 

Ivana Stanković 

 

 

 

 

 

 

Članovi i članice Upravnog odbora:  

Milkica Milojević 

Goran Bubalo  

Jasmina Čaušević 

 

Članovi i članice Savjetodavnog odbora:  

Lidija Živanović 

Srđan Puhalo 

Gordana Katana 

Vladimir Turjačanin  

Sandra Dukić 

Siniša Marčić 

 

Volonteri i volonterke:  

Miodrag Simić 

Nikolina Čeko 

Nikolina Gavrić 

Jelena Ružičić  



Mirjana Ribić  

Sara Pereula 

Meliha Lišančić 

Vanja Radmanović 

Tajana Dedić Starović 

Gordana Ružić 

Slađana Koljančić  

Nico Stubbe 

Clara Utsch 

 

Donatori koji su podržavali naš rad u 2014. godini:  

Evropska unija 

Fondacija “Kvinna Till Kvinna” Švedska 

Fondacija Instituta za otvoreno društvo - FOSI  

Ambasada USA u BiH 

USAID  

Friedenskreis Halle e.V. 

 

 

 

 

 

 

 

 

 

 

 

 
 

http://www.friedenskreis-halle.de/

